
Монгол Улсын Их Хурлын 2022 оны намрын ээлжит чуулганы 

Төсвийн байнгын хорооны 11 дүгээр сарын 03-ны өдөр

 /Пүрэв гараг/-ийн хуралдааны товч тэмдэглэл


Төсвийн байнгын хорооны дарга Г.Тэмүүлэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 15 гишүүн хүрэлцэн ирж, 79.1 хувийн ирцтэйгээр хуралдаан 14 цаг 00 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ц.Анандбазар, Х.Булгантуяа, С.Ганбаатар, Л.Мөнхбаатар.


Нэг.Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслүүд /Засгийн газар 2022.09.29-ний өдөр өргөн мэдүүлсэн, хоёр дахь хэлэлцүүлэг, үргэлжлэл/
Хэлэлцэж буй асуудалтай холбогдуулан Эдийн засаг, хөгжлийн сайд Ч.Хүрэлбаатар, Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Санхүүгийн бодлогын газрын дарга Б.Сүх-Очир, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Хууль, эрх зүйн газрын дарга З.Энхболд нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Б.Баярсайхан, Байнгын хорооны асуудал хариуцсан хэлтсийн Төсвийн байнгын хороо хариуцсан ахлах зөвлөх Э.Алтанзул, референт Г.Нарантуяа, Хяналт шалгалт, үнэлгээний газрын дарга Ц.Батбаатар, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт Д.Гэрэлт-Од нар байлцав.


Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслүүдийн талаар ажлын хэсгийн гаргасан саналын томьёоллоор санал хураалтыг үргэлжлүүлэн явуулав.

Улсын Их Хурлын гишүүн Д.Тогтохсүрэн 2022.11.02-ны өдөр явуулсан 1.1 дэх санал хураалтыг хүчингүй болгох горимын санал гаргав.


Г.Тэмүүлэн: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
12

Татгалзсан:

  3

Бүгд:


15

80.0 хувийн саналаар дэмжигдлээ. 

Нэг.Төсвийн орлого нэмэгдүүлэх санал:

Г.Тэмүүлэн: Улсын Их Хурлын гишүүн Г.Тэмүүлэн, Ш.Адьшаа, Ц.Анандбазар, Х.Баделхан, Ж.Батжаргал, Д.Батлут, Б.Баттөмөр, Э.Батшугар, Ж.Бат-Эрдэнэ, Г.Ганболд, С.Ганбаатар, Н.Ганибал, Х.Ганхуяг, Ц.Даваасүрэн, Б.Жаргалмаа, Ц.Идэрбат, Ж.Мөнхбат, Г.Мөнхцэцэг, М.Оюунчимэг, Ц.Сандаг-Очир, Д.Сарангэрэл, Б.Саранчимэг, Ц.Сэргэлэн, Ц.Туваан, Ч.Ундрам, Д.Цогтбаатар, О.Цогтгэрэл, Ц.Цэрэнпунцаг, С.Чинзориг, Ж.Чинбүрэн, Б.Энх-Амгалан, Т.Энхтүвшин /цаашид “Ажлын хэсэг” гэх/ нарын гаргасан, 1.1.Үл хөдлөх эд хөрөнгийн албан татвараас төсөвт төвлөрүүлэх орлогын хэмжээг 2022 оны хүлээгдэж байгаа гүйцэтгэлийн түвшингөөр тооцож, төсвийн орлогыг 37,754.7 сая төгрөгөөр, газрын төлбөрөөс аймаг, нийслэлийн орон нутгийн төсөвт төвлөрөх орлогын хэмжээг 2022 оны хүлээгдэж байгаа гүйцэтгэлийн түвшингөөр тооцож, төсвийн орлогыг 60,860.0 сая төгрөгөөр тус тус нэмэгдүүлэх гэсэн саналыг дэмжье гэсэн санал хураалт явуулъя.
Байнгын хорооны дарга Г.Тэмүүлэн санал хураалтыг хүчингүй болгов.

Улсын Их Хурлын гишүүн Б.Жавхлан дээрх саналтай холбогдуулан үг хэлэв.
Зөвшөөрсөн:
10
Татгалзсан:

  4
Бүгд:


14
71.4 хувийн саналаар дэмжигдлээ. 

Г.Тэмүүлэн: Ажлын хэсгийн гаргасан, 1.2.Монголбанкны худалдан авах алтны хэмжээг 2023 оны төсвийн төсөлд 20 тонн болгохтой холбогдуулан ашигт малтмалын нөөц ашигласны төлбөрийн орлогыг 29,100.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.
Зөвшөөрсөн:
  9

Татгалзсан:

  5
Бүгд:


14
64.3 хувийн саналаар дэмжигдлээ. 

Хоёр.Төсвийн зардал нэмэгдүүлэх, бууруулах санал

2.1.Төсвийн зардал бууруулах санал:

Г.Тэмүүлэн: Ажлын хэсгийн гаргасан, 2.1.1.Улсын төсвийн ерөнхийлөн захирагчдын төсвийн цалин хөлс, тэтгэвэрт гарахад олгох нэг удаагийн тэтгэмж, зээлийн хүүгийн төлбөрийн зардлаас бусад улсын төсвөөс санхүүжих үйл ажиллагааны зардлыг 1.88 хувиар буюу 94,527.6 сая төгрөгөөр бууруулах;
                 2.1.2.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.4.1.Төсвийн хөрөнгө оруулалтаар хэрэгжүүлэх төсөл, арга хэмжээний техник, эдийн засгийн үндэслэл, зураг төсөв, зөвлөх үйлчилгээ, бэлтгэл хангалт /Улсын хэмжээнд/, хэрэгжих хугацаа 2023-2023 он, төсөвт өртөг 80,000.0 сая төгрөг, 2023 онд санхүүжих дүн 80,000.0 сая төгрөг” гэсэн төсөл, арга хэмжээний төсөвт өртөг болон 2023 онд санхүүжих дүнг 40,000.0 сая төгрөгөөр  бууруулах;


2.1.3.Гадаадын зээл, тусламжийн ашиглалтын 15,969.1 сая төгрөгөөр, мөн Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.1.1.Төсөл, арга хэмжээний бэлтгэл хангах /Улсын хэмжээнд/” гэсэн төсөл, арга хэмжээний 2023 онд санхүүжих дүнг 10,000.0 сая төгрөгөөр буюу нийт 25,969.1 сая төгрөгөөр бууруулах;

                 2.1.4.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт /улсын хэмжээнд/ хэрэгжих хугацаа 2022-2023 он, төсөвт өртөг 232,000.0 сая төгрөг, 2023 онд санхүүжих дүн 232,000.0 сая төгрөг гэсэн төсөл, арга хэмжээний төсөвт өртөг болон 2023 онд санхүүжих дүнг 16,365.2 сая төгрөгөөр бууруулах, нийт 176,861.9 сая төгрөгөөр тус тус бууруулж дараах хөтөлбөр, арга хэмжээг хэрэгжүүлэх санхүүжих дүнг нэмэгдүүлэх. Үүнд: 

2.2.Төсвийн урсгал зардал нэмэгдүүлэх санал: 



2.2.1.Улсын хэмжээнд гэр хорооллын айл өрхөд цахилгаан эрчим хүчний тарифын хөнгөлөлтийн зардалд шаардагдах 33,628.0 сая төгрөгийг Эрчим хүчний сайдын урсгал зардалд нэмж тусгах.


2.2.2.“Элэг бүтэн Монгол” үндэсний хөтөлбөрийг үргэлжлүүлэхэд шаардагдах 17,000.0 сая төгрөгөөр Эрүүл мэндийн сайдын урсгал зардлыг нэмэгдүүлэх.


2.2.3.Ойн хортон шавжтай тэмцэх ажилд зориулж 8,000.0 сая төгрөгөөр Байгаль орчин, аялал жуулчлалын сайдын урсгал зардлыг нэмэгдүүлэх. 


2.2.4.Хөдөлмөр, нийгмийн хамгааллын сайдын урсгал зардалд тусгагдсан Өнөр бүл хүүхдийн төвийн урсгал зардлыг 100.0 сая төгрөгөөр нэмэгдүүлэх.


2.2.5.Хөдөлмөр, нийгмийн хамгааллын сайдын урсгал зардалд тусгагдсан Хүүхэд хамгаалах арга хэмжээний зардлыг 2,700.0 сая төгрөгөөр нэмэгдүүлэх.



2.2.6.Шинэ сэргэлтийн бодлогын тэргүүлэх зорилт-Боомтын сэргэлтийг дэмжих хүрээнд Боомтын асуудал хариуцсан сайдын урсгал зардлыг 3,000.0 сая төгрөгөөр нэмэгдүүлэх.


2.2.7.Монгол Улсын Засгийн газраас 2023 оныг Монгол Улсад зочлох жил болгон зарласантай холбогдуулан Байгаль орчин, аялал жуулчлалын сайдын урсгал зардлыг 3,500.0 сая төгрөгөөр нэмэгдүүлэх.


2.2.8.Хууль тогтоох байгууллагын хууль тогтоох, хянан шалгах бүрэн эрхээ хэрэгжүүлэх үйл ажиллагааг хангахад зориулан урсгал зардлыг 5,919.3 сая төгрөгөөр нэмэгдүүлэх.


2.2.9.Санхүүгийн зохицуулах хорооны урсгал зардлыг 2,900.4 сая төгрөгөөр нэмэгдүүлэх.


2.2.10.Жендэрийн үндэсний хорооны урсгал зардлыг 217.9 сая төгрөгөөр нэмэгдүүлэх.


2.2.11.Шүүхийн ерөнхий зөвлөлийн даргын урсгал зардлыг 242.2 сая төгрөгөөр нэмэгдүүлэх.


2.2.12.Байгаль цаг уурын эрсдэлд өртсөн орон нутгийн иргэдийн амьжиргааг дэмжих, олон нийтийн оролцоонд түшиглэсэн халамжийн үйлчилгээ үзүүлэх зорилгоор хэрэгжүүлэх төсөл арга хэмжээнд зориулж Нийгмийн халамжийн сангийн урсгал зардлыг Ховд аймагт 1,000.0 сая төгрөгөөр, Увс аймагт 622.2 сая төгрөгөөр, нийт 1,622.2 сая төгрөгөөр нэмэгдүүлэх, үүнтэй холбогдуулан орон нутгийн төсөвт олгох санхүүгийн дэмжлэгийн хэмжээнд зохих өөрчлөлтийг тусгах.


2.2.13.Төсвийн орлого нэмэгдүүлэх 1.1 дэх санал дэмжигдсэнтэй холбогдуулан Төсвийн тухай хуулийн 56 дугаар зүйлд заасны дагуу орон нутгийн холбогдох зардлыг 10,692.9 сая төгрөгөөр нэмэгдүүлэх:


2.2.14.Төсвийн орлого нэмэгдүүлэх 1.2 дахь санал дэмжигдсэнтэй холбогдуулан Төсвийн тухай хуулийн 59 дүгээр зүйлд заасны дагуу орон нутгийн холбогдох зардлыг 2,910.0 сая төгрөгөөр нэмэгдүүлэх:

2.3.Хөрөнгийн зардалд өөрчлөлт оруулах санал:


2.3.1.Саналын томьёоллын 1 дүгээр хавсралтад тусгагдсан 12 төсөл, арга хэмжээний 2023 онд санхүүжих дүнг 10,222.2 сая төгрөгөөр нэмэгдүүлж, үүнтэй уялдуулан тухайн төслийн хэрэгжиж дуусах хугацааг өөрчлөх.


2.3.2.Саналын томьёоллын 2 дугаар хавсралтад тусгагдсан 81 төсөл, арга хэмжээний төсөвт өртгийг магадлалын дүгнэлтэд үндэслэн төсөвт өртгийг 216,260.2 сая төгрөгөөр нэмэгдүүлж, үүнтэй уялдуулан тухайн төслүүдийн санхүүжих дүнд 47,128.4 сая төгрөгийн өөрчлөлт оруулах.
      2.3.3.Монгол Улсын тухайн жилийн төсвийн тухай хуулиар өмнө нь батлагдсан, 2023 оны төсвийн төсөлд тусгагдаагүй, саналын томьёоллын 3 дугаар хавсралтад тусгагдсан 32 хөрөнгө оруулалтын болон 6 төрлийн урсгал зардлыг 23,678.4 сая төгрөгөөр нэмэгдүүлж төсөлд нэмж тусгах гэсэн саналыг дэмжье гэсэн санал хураалт явуулъя.
Байнгын хорооны дарга Г.Тэмүүлэн дээрх санал хураалтыг цуцлав.
Дээрх саналтай холбогдуулан Улсын Их Хурлын гишүүн Б.Жавхлангийн тавьсан асуултад Байнгын хорооны дарга Г.Тэмүүлэн хариулж, тайлбар хийв.
Зөвшөөрсөн:
 6
Татгалзсан:           
  9

Бүгд:


15
40.0 хувийн саналаар дэмжигдсэнгүй.


  Улсын Их Хурлын гишүүн Б.Чойжилсүрэн дээрх санал хураалтыг хүчингүй болгох, Улсын Их Хурлын гишүүн Б.Жавхлан санал хураалт хүчинтэй байх талаар тус тус горимын санал гаргав.

Г.Тэмүүлэн: Улсын Их Хурлын гишүүн Б.Чойжилсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:           
  5

Бүгд:


15

66.7 хувийн саналаар горимын санал дэмжигдлээ.
Улсын Их Хурлын гишүүн Б.Жавхлан, Ц.Даваасүрэн нар үг хэлэв.
Улсын Их Хурлын гишүүн Б.Жавхлан 2.1.3-ын оронд Монгол Улсын 2023 оны төсвийн тухай хуулийн төслийн 2 дугаар хавсралтын “XII.1.1.73.Баян-Уул сумаас Ульхан боомт хүртэлх хатуу хучилттай авто зам 50 км” гэсэн төсөл, арга хэмжээний санхүүжих дүнгээс 15,969.1 сая төгрөгөөр бууруулах, 2.1.4-ийн оронд Монгол Улсын 2023 оны төсвийн тухай хуулийн төслийг 2 дугаар хавсралтын “VI.2.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт” гэсэн төсөл, арга хэмжээний санхүүжих дүнг 26,365.2 сая төгрөгөөр бууруулах гэж өөрчлөх гэсэн зарчмын зөрүүтэй санал гаргав.
Хоёр.Төсвийн зардал нэмэгдүүлэх, бууруулах санал

2.1.Төсвийн зардал бууруулах санал: 

Г.Тэмүүлэн: Улсын Их Хурлын гишүүн Б.Жавхлан болон ажлын хэсгийн гаргасан, 2.1.1.Улсын төсвийн ерөнхийлөн захирагчдын төсвийн цалин хөлс, тэтгэвэрт гарахад олгох нэг удаагийн тэтгэмж, зээлийн хүүгийн төлбөрийн зардлаас бусад улсын төсвөөс санхүүжих үйл ажиллагааны зардлыг 1.88 хувиар буюу 94,527.6 сая төгрөгөөр бууруулах;
                 2.1.2.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.4.1.Төсвийн хөрөнгө оруулалтаар хэрэгжүүлэх төсөл, арга хэмжээний техник, эдийн засгийн үндэслэл, зураг төсөв, зөвлөх үйлчилгээ, бэлтгэл хангалт /Улсын хэмжээнд/, хэрэгжих хугацаа 2023-2023 он, төсөвт өртөг 80,000.0 сая төгрөг, 2023 онд санхүүжих дүн 80,000.0 сая төгрөг” гэсэн төсөл, арга хэмжээний төсөвт өртөг болон 2023 онд санхүүжих дүнг 40,000.0 сая төгрөгөөр  бууруулах;


2.1.3.Төслийн 2 дугаар хавсралтын “XII.1.1.73.Баян-Уул сумаас Ульхан боомт хүртэлх хатуу хучилттай авто зам 50 км” гэсэн төсөл, арга хэмжээний санхүүжих дүнгээс 10,969.1 сая төгрөгөөр, мөн хавсралтын “VI.2.1.1.Төсөл, арга хэмжээний бэлтгэл хангах /Улсын хэмжээнд/” гэсэн төсөл, арга хэмжээний санхүүжих дүнг 5,000.0 сая төгрөгөөр тус тус бууруулах нийт 15,969.1 сая төгрөгөөр бууруулах;

         2.1.4.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт” гэсэн төсөл, арга хэмжээний санхүүжих дүнг 26,365.2 сая төгрөгөөр бууруулах.
Нийт 176,861.9 сая төгрөгөөр бууруулж дараах хөтөлбөр, арга хэмжээг хэрэгжүүлэх санхүүжих дүнг нэмэгдүүлэх. Үүнд:



2.2.1.Улсын хэмжээнд гэр хорооллын айл өрхөд цахилгаан эрчим хүчний тарифын хөнгөлөлтийн зардалд шаардагдах 33,628.0 сая төгрөгийг Эрчим хүчний сайдын урсгал зардалд нэмж тусгах.


2.2.2.“Элэг бүтэн Монгол” үндэсний хөтөлбөрийг үргэлжлүүлэхэд шаардагдах 17,000.0 сая төгрөгөөр Эрүүл мэндийн сайдын урсгал зардлыг нэмэгдүүлэх.


2.2.3.Ойн хортон шавжтай тэмцэх ажилд зориулж 8,000.0 сая төгрөгөөр Байгаль орчин, аялал жуулчлалын сайдын урсгал зардлыг нэмэгдүүлэх. 


2.2.4.Хөдөлмөр, нийгмийн хамгааллын сайдын урсгал зардалд тусгагдсан Өнөр бүл хүүхдийн төвийн урсгал зардлыг 100.0 сая төгрөгөөр нэмэгдүүлэх.


2.2.5.Хөдөлмөр, нийгмийн хамгааллын сайдын урсгал зардалд тусгагдсан Хүүхэд хамгаалах арга хэмжээний зардлыг 2,700.0 сая төгрөгөөр нэмэгдүүлэх.



2.2.6.Шинэ сэргэлтийн бодлогын тэргүүлэх зорилт-Боомтын сэргэлтийг дэмжих хүрээнд Боомтын асуудал хариуцсан сайдын урсгал зардлыг 3,000.0 сая төгрөгөөр нэмэгдүүлэх.


2.2.7.Монгол Улсын Засгийн газраас 2023 оныг Монгол Улсад зочлох жил болгон зарласантай холбогдуулан Байгаль орчин, аялал жуулчлалын сайдын урсгал зардлыг 3,500.0 сая төгрөгөөр нэмэгдүүлэх.


2.2.8.Хууль тогтоох байгууллагын хууль тогтоох, хянан шалгах бүрэн эрхээ хэрэгжүүлэх үйл ажиллагааг хангахад зориулан урсгал зардлыг 5,919.3 сая төгрөгөөр нэмэгдүүлэх.


2.2.9.Санхүүгийн зохицуулах хорооны урсгал зардлыг 2,900.4 сая төгрөгөөр нэмэгдүүлэх.


2.2.10.Жендэрийн үндэсний хорооны урсгал зардлыг 217.9 сая төгрөгөөр нэмэгдүүлэх.


2.2.11.Шүүхийн ерөнхий зөвлөлийн даргын урсгал зардлыг 242.2 сая төгрөгөөр нэмэгдүүлэх.


2.2.12.Байгаль цаг уурын эрсдэлд өртсөн орон нутгийн иргэдийн амьжиргааг дэмжих, олон нийтийн оролцоонд түшиглэсэн халамжийн үйлчилгээ үзүүлэх зорилгоор хэрэгжүүлэх төсөл арга хэмжээнд зориулж Нийгмийн халамжийн сангийн урсгал зардлыг Ховд аймагт 1,000.0 сая төгрөгөөр, Увс аймагт 622.2 сая төгрөгөөр, нийт 1,622.2 сая төгрөгөөр нэмэгдүүлэх, үүнтэй холбогдуулан орон нутгийн төсөвт олгох санхүүгийн дэмжлэгийн хэмжээнд зохих өөрчлөлтийг тусгах нийт 1,622.2 сая төгрөгөөр нэмэгдүүлэх.


2.2.13.Төсвийн орлого нэмэгдүүлэх 1.1 дэх санал дэмжигдсэнтэй холбогдуулан Төсвийн тухай хуулийн 56 дугаар зүйлд заасны дагуу орон нутгийн холбогдох зардлыг 10,692.9 сая төгрөгөөр нэмэгдүүлэх,


2.2.14.Төсвийн орлого нэмэгдүүлэх 1.2 дахь санал дэмжигдсэнтэй холбогдуулан Төсвийн тухай хуулийн 59 дүгээр зүйлд заасны дагуу орон нутгийн холбогдох зардлыг 2,910.0 сая төгрөгөөр нэмэгдүүлэх,

2.3.Хөрөнгийн зардалд өөрчлөлт оруулах санал:


2.3.1.Саналын томьёоллын 1 дүгээр хавсралтад тусгагдсан 12 төсөл, арга хэмжээний 2023 онд санхүүжих дүнг 10,222.2 сая төгрөгөөр нэмэгдүүлж, үүнтэй уялдуулан тухайн төслийн хэрэгжиж дуусах хугацааг өөрчлөх.


2.3.2.Саналын томьёоллын 2 дугаар хавсралтад тусгагдсан 81 төсөл, арга хэмжээний төсөвт өртгийг магадлалын дүгнэлтэд үндэслэн төсөвт өртгийг 216,260.2 сая төгрөгөөр нэмэгдүүлж, үүнтэй уялдуулан тухайн төслүүдийн санхүүжих дүнд 47,128.4 сая төгрөгийн өөрчлөлт оруулах.
      2.3.3.Монгол Улсын тухайн жилийн төсвийн тухай хуулиар өмнө нь батлагдсан, 2023 оны төсвийн төсөлд тусгагдаагүй, саналын томьёоллын 3 дугаар хавсралтад тусгагдсан 32 хөрөнгө оруулалтын болон 6 төрлийн урсгал зардлыг 23,678.4 сая төгрөгөөр нэмэгдүүлж төсөлд нэмж тусгах гэсэн саналыг дэмжье гэсэн санал хураалт явуулъя.

75.0 хувийн саналаар дэмжигдлээ.
Гурав.2023 оны төсвийн санхүүжих дүнд нөлөөлөхгүй 
зохицуулалт хийх санал:
3.1.Хөрөнгө оруулалтын төсөл, арга хэмжээ хоорондын зохицуулалт:
Г.Тэмүүлэн: 1.Ажлын хэсгийн гаргасан, 3.1.1.Саналын томьёоллын 4 дүгээр хавсралтад тусгагдсаны дагуу хөрөнгө оруулалтын 7 төсөл, арга хэмжээний нэр, хүчин чадал өөрчлөх, төсвийн ерөнхийлөн захирагч хооронд шилжүүлэн өөрчлөх 2 төсөл, арга хэмжээний зохицуулалт хийх гэсэн саналыг дэмжье гэсэн санал хураалт явуулъя.

60.0 хувийн саналаар дэмжигдлээ.

2.Ажлын хэсгийн гаргасан, 3.1.2.Саналын томьёоллын 5 дугаар хавсралтад тусгагдсаны дагуу хөрөнгө оруулалтын төсөл, арга хэмжээний 2023 оны санхүүжих дүнд нөлөөлөхгүйгээр 51 төсөл, арга хэмжээний санхүүжих дүнд холбогдох зохицуулалт хийх гэсэн саналыг дэмжье гэсэн санал хураалт явуулъя.

60.0 хувийн саналаар дэмжигдлээ.

3.Ажлын хэсгийн гаргасан, 3.1.3.Төслийн 2 дугаар хавсралтын XX.3.1.Нийтийн тээврийн автобус /Улаанбаатар/ гэсэн төсөл, арга хэмжээний 2023 онд санхүүжих дүнг 22,000.0 сая төгрөгөөр бууруулж хэрэгжих хугацааг 2023-2024 он болгон өөрчилж, “Түгжрэлийг бууруулах, хотын төвлөрлийг сааруулах асуудлын хүрээнд захиргааны зарим байгууллагын нэгдсэн цогцолбор барилгын дуусгал /Улаанбаатар, Хан-Уул дүүрэг/ төсөвт өртөг 45,000.0 сая төгрөг, 2023 онд санхүүжих дүн 22,000.0 сая төгрөг” гэсэн төсөл, арга хэмжээг төсөлд нэмж, зохицуулалт хийх гэсэн саналыг дэмжье гэсэн санал хураалт явуулъя.
Байнгын хорооны дарга Г.Тэмүүлэн санал хураалтыг цуцлав.

Улсын Их Хурлын гишүүн Ж.Батжаргал үг хэлэв. 

71.4 хувийн саналаар дэмжигдлээ.

Улсын Их Хурлын гишүүн С.Бямбацогт найруулгын санал хэлэв.

4.Ажлын хэсгийн гаргасан, 3.1.4.Монгол Улсын 2023 оны төсвийн тухай хуулийн төслийн Байгаль орчин, аялал жуулчлалын сайдын багцын урсгал зардал болох бусдаар гүйцэтгүүлсэн ажил, үйлчилгээний төлбөрийг 1,500.0 сая төгрөгөөр бууруулж, Цаг агаарт зориудаар нөлөөлж, хур тунадас нэмэгдүүлэх борооны пуужин 2500 ширхэг авахад 1,500.0 сая төгрөгийг мөн сайдын багцын урсгал зардалд нэмж, зохицуулалт хийх гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье гэсэн санал хураалт явуулъя.

71.4 хувийн саналаар дэмжигдлээ.

5.Ажлын хэсгийн гаргасан, 3.1.5.Монгол Улсын 2023 оны төсвийн тухай хуулийн төслийн Соёлын сайдын урсгал зардлыг 100.0 сая төгрөгөөр бууруулж, Кино урлагийг дэмжих сангийн үйл ажиллагааны зардалд 100.0 сая төгрөгийг шилжүүлэн зохицуулалт хийх гэсэн Боловсрол, соёл, шинжлэх ухаан, спортын байнгын хорооны дэмжсэн саналыг дэмжье гэсэн санал хураалт явуулъя.

71.4 хувийн саналаар дэмжигдлээ.

Дөрөв.Зарчмын бусад санал.

4.1.Монгол Улсын 2023 оны төсвийн тухай хуулийн төслийн 1 дүгээр хавсралтад өөрчлөлт оруулах:

Г.Тэмүүлэн: Ажлын хэсгийн гаргасан, 4.1.1.хүснэгтийн толгой хэсгийн “үр дүнгийн” гэсний дараа “талаарх” гэж, 7 дугаар зүйлийн гарчгийн “Улсын” гэсний өмнө “Монгол” гэж, 9.1.2 дахь заалтын дараа “9.1.3 Нийцлийн аудитын тоо”, 2023 оны зорилтот түвшинг “0” гэж, 15.2.1, 15.2.2 дахь заалтын “Хуулийн” гэсний өмнө “Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай” гэж, 23.6.1, 23.6.2, 23.6.3, 23.6.4, 23.7.1, 23.8.1, 23.8.2, 23.9.1 дэх заалтын “тоо” гэсний дараа “мянга” гэж, 28.1.2 дахь заалтын “Малын гоц халдварт” гэсний дараа “өвчний” гэж тус тус нэмэх;

          4.1.2.хүснэгтийн 1.1.3 дахь заалтын “хөдөлгөөнийг” гэснийг “үндэсний хөдөлгөөнийг” гэж, 2.1.1 дэх заалтын “батлуулсан” гэснийг “батлуулах” гэж, мөн заалтын “270-аас доошгүй тогтоолын төсөл” гэснийг “270-аас доошгүй хууль, тогтоолын төсөл” гэж, 2.1.3 дахь заалтын “Цахим мэдээллийн санд төвлөрүүлсэн хуулийн хэрэгжилтийн хяналт шинжилгээ, үнэлгээний тайлангийн тоо” гэснийг “Хуулийн хэрэгжилтэд хяналт шинжилгээ, үнэлгээ хийж цахим мэдээллийн санд төвлөрүүлэх тайлангийн тоо” гэж, 4.1.1, 4.1.2, 4.1.3 дахь заалтын “хуулийн хугацаанд шийдвэрлэх” гэснийг “хянан шийдвэрлэх ажиллагаа явуулах” гэж, 6.1.3 дахь заалтын “өгсөн” гэснийг “өгөх” гэж, 7.1.1 дэх заалтын “хяналт тавих” гэснийг “тавих хяналтын” гэж, 10.1.1 дэх заалтын “хянагдсан” гэснийг “хянагдах” гэж,  12.1.2 дахь заалтын “шилжүүлэлтийн” гэснийг “шилжүүлэх” гэж, 12.1.3 дахь заалтын “тохиолдлын” гэснийг “ажиллагааны” гэж, 16.1.1 дахь заалтын “Нийт төрийн өмчит” гэснийг “Төрийн болон орон нутгийн өмчит” гэж, 16.1.3 дахь заалтын “Төрийн өмчийн байгууллагын” гэснийг “Төрийн өмчит хуулийн этгээдийн” гэж, 17.1.1 дэх заалтын “бууралтын” гэснийг “буурах” гэж, 18.2.1 дэх заалтын “Бүсийн тээвэр логистикийн шинээр нэмэгдэх төв” гэснийг “Шинээр нэмэгдэх бүсийн тээвэр логистикийн төв” гэж, 19.1.1 дэх заалтын “Монгол Улсын эдийн засаг, нийгмийг хөгжүүлэх үндсэн чиглэлийн биелэлт” гэснийг “Улсын хөгжлийн жилийн төлөвлөгөөний биелэлт” гэж, 19.2.1 дэх заалтын “стандартад нийцүүлэн ханган ажиллах” гэснийг “стандартыг хангаж ажиллах” гэж, 20.1.1, 20.1.2, 20.1.3, 20.2.1 дэх заалтын “га” гэснийг “мянган га” гэж, 20.1.2 дахь заалтын “Ойн хөнөөлт шавж” гэснийг “Ойн хөнөөлт шавжтай тэмцэх” гэж, 20.2.2 дахь заалтын “хамгаалалтын зурвасын нэмэгдсэн” гэснийг “хамгаалалтын зурвас хийх талбайн хэмжээ” гэж, 29.6.1 дэх заалтын “найруулсан” гэснийг “найруулах” гэж тус тус өөрчлөх;

          4.1.3.хүснэгтийн 15.2 дахь хэсгийн дэд гарчгийн “талаар” гэснийг, 16.2.5 дахь заалтын “хохирогчийг” гэсний дараа “хамгаалах” гэснийг, 20.1.2 дахь заалтын “тэмцлийн” гэснийг, 25.1.1 дэх заалтын “Зорилтыг бүрэн хэрэгжсэн,” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
  9

Татгалзсан:           
  5


Бүгд:


14

64.3 хувийн саналаар дэмжигдлээ.

4.2.Бусад санал:

Г.Тэмүүлэн: Ажлын хэсгийн гаргасан, 4.2.1.Орлого нэмэгдүүлэх, урсгал зардал болон хөрөнгийн зардалд өөрчлөлт орж байгаатай холбогдуулан Төсвийн ерөнхийлөн захирагч нарын төвлөрүүлэх орлого, зарцуулах зардалд болон орон нутгаас улсын төсөвт төвлөрүүлэх орлого, орон нутагт улсын төсвөөс олгох санхүүгийн дэмжлэгийн хэмжээг саналын томьёололтой уялдуулан тооцоолол хийж, хуулийн дагуу холбогдох өөрчлөлтийг хийх гэсэн саналыг дэмжье гэсэн санал хураалт явуулъя.

Зөвшөөрсөн:
  7
Татгалзсан:           
  7

Бүгд:


14

50.0 хувийн саналаар дэмжигдсэнгүй.

Улсын Их Хурлын гишүүн Ц.Даваасүрэнгийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Тэмүүлэн: Улсын Их Хурлын гишүүн Ц.Даваасүрэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  4

Бүгд:


14

71.4 хувийн саналаар горимын санал дэмжигдлээ.

Г.Тэмүүлэн: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.

Зөвшөөрсөн:
11
Татгалзсан:           
  3

Бүгд:


14

78.6 хувийн саналаар дэмжигдлээ.

2.Ажлын хэсгийн гаргасан, 4.2.2.Төсөлд зүйл заалт нэмэгдэх, хасагдах, хөрөнгө оруулалтын төсөл, арга хэмжээний төсөвт өртөг, санхүүжих дүнд өөрчлөлт оруулах, нэр, хүчин чадал, байршлыг өөрчилсөнтэй уялдуулан хуулийн төслийн дугаарлалт, хөрөнгө оруулалтын төсөл, арга хэмжээний дугаар, хэрэгжих хугацаа, эдийн засгийн ангилал, Төсвийн ерөнхийлөн захирагч хооронд холбогдох өөрчлөлтийг оруулах гэсэн саналыг дэмжье гэсэн санал хураалт явуулъя.

Зөвшөөрсөн:
12
Татгалзсан:           
  2

Бүгд:


14

85.7 хувийн саналаар дэмжигдлээ.

3.Ажлын хэсгийн гаргасан, 4.2.3.Төсвийн шинэчлэл болон төсвийн тооцоололд өөрчлөлт орсонтой холбоотой, мөн Монгол Улсын 2023 оны төсвийн төсөлтэй хамт өргөн мэдүүлсэн төслүүдийн хэлэлцүүлгийн явцад гарсан саналын томьёололтой холбогдуулан Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасныг үндэслэн холбогдох хуулийн төслийг боловсруулж Байнгын хороо, нэгдсэн хуралдаанаар хэлэлцүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
12
Татгалзсан:           
  2

Бүгд:


14

85.7 хувийн саналаар дэмжигдлээ.

4.Улсын Их Хурлын гишүүн Ц.Даваасүрэнгийн гаргасан, 1.Ахмадын урлаг, соёлын төв /Хөвсгөл, Мөрөн сум/, төсөл, арга хэмжээний төсөвт өртөг 779,5 сая төгрөг, 2023 онд санхүүжих дүн 290,7 сая төгрөгөөр, 2.Ундны усны шугам /Хөвсгөл, Цагаан-Уул сум/, төсөвт өртөг 1,774.7 сая төгрөг, 2023 онд санхүүжих дүн 170,0 сая төгрөгөөр тус тус нэмэгдүүлэх, бусад төсөл, арга хэмжээний зардлыг мөн хэмжээгээр бууруулах, 1.Гэр хорооллын цэвэр, бохир усны шугам сүлжээний 2 дугаар ээлжийн ажил /Хөвсгөл, Мөрөн сум/, төсөл, арга хэмжээний 2023 онд санхүүжих дүнг 460,3 сая төгрөгөөр бууруулах гэсэн саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  4

Бүгд:


14


71.4 хувийн саналаар дэмжигдлээ.

5.Улсын Их Хурлын гишүүн Л.Мөнхбаатарын гаргасан, Олон улсын хүүхдийн “найрамдал-2” зуслан /Хөвсгөл, Алаг-Эрдэнэ сум, Хатгал тосгон/ гэсэн төсөл, арга хэмжээний төсөвт өртгийг 30,000.0 сая төгрөг, 2023 онд санхүүжих дүнг 1,6 тэрбум төгрөгөөр тус тус нэмэгдүүлэх, төслийн 8.1.1 дэх хэсгийн усан спорт цогцолбор /Улаанбаатар, Сонгинохайрхан дүүрэг, найрамдал зуслан/ төсөл, арга хэмжээний 2023 онд санхүүжих дүнг 1,6 тэрбум төгрөгөөр бууруулж, 4,016.5 сая төгрөг болгох гэсэн саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  4

Бүгд:


14


71.4 хувийн саналаар дэмжигдлээ.

6.Улсын Их Хурлын гишүүн Д.Тогтохсүрэн, Л.Мөнхбаатар нарын гаргасан, 9.1.4.Үндэсний номын сангийн барилга /Улаанбаатар, Сүхбаатар дүүрэг/ төсөл, арга хэмжээний төсөвт өртөг 20,267.2 сая төгрөг, санхүүжих дүнг 3,5 тэрбум төгрөгөөр нэмэгдүүлэх, 6.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт /улсын хэмжээнд/ 2023 онд санхүүжих дүнг 3,5 тэрбум төгрөгөөр бууруулах гэсэн саналыг дэмжье гэсэн санал хураалт явуулъя.
Байнгын хорооны дарга Г.Тэмүүлэн дээрх санал хураалтыг хойшлуулав. 

7.Улсын Их Хурлын гишүүн Б.Пүрэвдоржийн гаргасан, Багийн хөгжлийг дэмжих хөтөлбөр /Хөвсгөл, Ховд/ 700 сая төгрөг нэмэгдүүлэх, Дулааны станцын өргөтгөл /Ховд/-өөс 700 сая төгрөгийг бууруулах гэсэн саналыг дэмжье гэсэн санал хураалт явуулъя.

Улсын Их Хурлын гишүүн Б.Пүрэвдорж саналаа тайлбарлав.


Зөвшөөрсөн:
  7
Татгалзсан:           
  8

Бүгд:


15

46.7 хувийн саналаар дэмжигдсэнгүй.

Улсын Их Хурлын гишүүн Д.Өнөрболорын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Тэмүүлэн: Улсын Их Хурлын гишүүн Д.Өнөрболорын гаргасан горимын саналыг дэмжье гэсэн санал хураалт явуулъя.


Зөвшөөрсөн:
  8
Татгалзсан:           
  7

Бүгд:


15
53.3 хувийн саналаар горимын санал дэмжигдлээ.

Г.Тэмүүлэн: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.


Зөвшөөрсөн:
10
Татгалзсан:           
  5

Бүгд:


15
66.7 хувийн саналаар дэмжигдлээ.

Тав.Бусад Байнгын хорооноос ирүүлсэн зарчмын 
зөрүүтэй саналын томьёолол:


1.Хууль зүйн байнгын хороо:

Г.Тэмүүлэн: 1.Улсын Их Хурлын гишүүн Б.Пүрэвдоржийн гаргасан, Монгол Улсын 2023 оны төсвийн тухай хуулийн төслийн Хууль зүй, дотоод хэргийн сайдын урсгал зардлыг 10,000.0 сая төгрөгөөр бууруулж, “Цагдаагийн ерөнхий газрын даргын 2023 оны урсгал зардлыг 10,000.0 сая төгрөгөөр” нэмэгдүүлэх гэсэн Хууль зүйн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  5

Бүгд:


15
66.7 хувийн саналаар дэмжигдлээ.

2.Улсын Их Хурлын гишүүн Б.Пүрэвдоржийн гаргасан, Монгол Улсын 2023 оны төсвийн тухай хуулийн төслийн Хууль зүй, дотоод хэргийн сайдын урсгал зардлыг 350.0 сая төгрөгөөр бууруулж, “Гурван хүүхдийн заставын засвар /Ховд, Булган сум/, хэрэгжих хугацаа 2023-2023 он, төсөвт өртөг 350.0 сая төгрөг, санхүүжих дүн 350.0 сая төгрөг” гэсэн төсөл, арга хэмжээг төсөлд шинээр нэмж тусгах гэсэн Хууль зүйн байнгын хорооны дэмжээгүй саналыг дэмжье гэсэн санал хураалт явуулъя.
Зөвшөөрсөн:
  7
Татгалзсан:           
  8

Бүгд:


15
46.7 хувийн саналаар дэмжигдсэнгүй.

Улсын Их Хурлын гишүүн Ц.Даваасүрэнгийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Тэмүүлэн: Улсын Их Хурлын гишүүн Ц.Даваасүрэнгийн гаргасан горимын саналыг дэмжье гэсэн санал хураалт явуулъя.


Зөвшөөрсөн:
  9
Татгалзсан:           
  6

Бүгд:


15
60.0 хувийн саналаар горимын санал дэмжигдлээ.

Г.Тэмүүлэн: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.


Зөвшөөрсөн:
10
Татгалзсан:           
  5

Бүгд:


15
66.7 хувийн саналаар дэмжигдлээ.

2.Эдийн засгийн байнгын хороо:

Г.Тэмүүлэн: Улсын Их Хурлын гишүүн Ц.Цэрэнпунцагийн гаргасан, Монгол Улсын 2023 оны төсвийн тухай хуулийн төслийн Зам, тээврийн хөгжлийн сайдын багц дахь Иргэний нисэхийн ерөнхий газрын төсөвт төвлөрүүлэх агаарын навигацийн орлогыг 10,000.0 сая төгрөгөөр бууруулж, “Орон нутгийн /Алтай, Ховд, Өлгий, Улаангом, Улиастай, Мөрөн, Чойбалсан, Даланзадгад, Баянхонгор/” чиглэлд нислэг гүйцэтгүүлэхэд тийзийн үнийн татаас олгоход 9,800.0 сая төгрөг нэмж тусгах гэсэн Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  5

Бүгд:


15
66.7 хувийн саналаар дэмжигдлээ.

3.Төрийн байгуулалтын байнгын хороо:
Г.Тэмүүлэн: Улсын Их Хурлын гишүүн Б.Энхбаярын гаргасан, Монгол Улсын 2023 оны төсвийн тухай хуулийн төслийн Засгийн газрын Хэрэг эрхлэх газрын даргын урсгал зардлыг 1,500.0 сая төгрөгөөр бууруулж, Улсын Их Хурлын даргын урсгал зардлыг 1,500.0 сая төгрөгөөр нэмэгдүүлэх гэсэн Төрийн байгуулалтын байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  5

Бүгд:


15
66.7 хувийн саналаар дэмжигдлээ.

Г.Тэмүүлэн: Улсын Их Хурлын гишүүн Д.Тогтохсүрэн, Л.Мөнхбаатар нарын гаргасан, IX.1.4.Үндэсний номын сангийн барилга /Улаанбаатар, Сүхбаатар дүүрэг/ төсөл, арга хэмжээний төсөвт өртөг 20,267.2 сая төгрөг, санхүүжих дүнг 3,500.0 сая төгрөгөөр нэмэгдүүлэх, “Элэг бүтэн Монгол” хөтөлбөрийн санхүүжих дүнг 3,500.0 сая төгрөгөөр бууруулах гэсэн саналыг дэмжье гэсэн санал хураалт явуулъя.
Улсын Их Хурлын гишүүн Д.Тогтохсүрэн саналаа тайлбарлав.


Зөвшөөрсөн:
11
Татгалзсан:           
  4

Бүгд:


15
73.3 хувийн саналаар дэмжигдлээ.

2.2.Төсвийн урсгал зардал нэмэгдүүлэх санал: 

Г.Тэмүүлэн: Ажлын хэсгийн гаргасан, 2.2.2.“Элэг бүтэн Монгол” үндэсний хөтөлбөрийг үргэлжлүүлэхэд шаардагдах 13,500.0 сая төгрөгөөр Эрүүл мэндийн сайдын урсгал зардлыг нэмэгдүүлэх, Үндэсний номын сангийн барилга /Улаанбаатар, Сүхбаатар дүүрэг/ төсөл, арга хэмжээний төсөвт өртөг 20,267.2 сая төгрөг, санхүүжих дүнг 3,500.0 сая төгрөгөөр нэмэх гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:           
  5

Бүгд:


15
66.7 хувийн саналаар дэмжигдлээ.

Улсын Их Хурлын гишүүн С.Чинзориг үг хэлэв.
Г.Тэмүүлэн: Улсын Их Хурлын гишүүн С.Чинзоригийн гаргасан, “IX.1.50.Сумын төвийн цэвэр усны шугам /Өвөрхангай, Төгрөг сум/ төсөл, арга хэмжээний төсөвт өртгийг 800.0 сая төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн:
  5
Татгалзсан:           
  9

Бүгд:


14
35.7 хувийн саналаар дэмжигдсэнгүй.

Улсын Их Хурлын гишүүн Б.Пүрэвдорж үг хэлэв.
Г.Тэмүүлэн: Улсын Их Хурлын гишүүн Б.Пүрэвдоржийн гаргасан, XIII.3.1.Орон нутгийн хөгжлийг дэмжих “Шинэ хөдөө” төсөл /Баянхонгор/ төсөвт өртөг 2,500.0 сая төгрөг, хэрэгжих хугацаа 2022-2024 он гэсэн төсөл, арга хэмжээг 2022 оны батлагдсан төсвөөр нь үлдээх гэсэн саналыг дэмжье гэсэн санал хураалт явуулъя.

Зөвшөөрсөн:
  7
Татгалзсан:           
  7

Бүгд:


14
50.0 хувийн саналаар дэмжигдсэнгүй.

Улсын Их Хурлын гишүүн Ж.Батсуурийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Тэмүүлэн: Улсын Их Хурлын гишүүн Ж.Батсуурийн гаргасан горимын саналыг дэмжье гэсэн санал хураалт явуулъя.


Зөвшөөрсөн:
  9
Татгалзсан:           
  5

Бүгд:


14
64.3 хувийн саналаар горимын санал дэмжигдлээ.

Г.Тэмүүлэн: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.


Зөвшөөрсөн:
  8
Татгалзсан:           
  6

Бүгд:


14
57.1 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов. 
Байнгын хорооны хуралдаанаар 1 асуудал хэлэлцэв.

Хуралдаан 1 цаг 44 минут үргэлжилж, 19 гишүүнээс 15 гишүүн хүрэлцэн ирж, 79.1 хувийн ирцтэйгээр 15 цаг 44 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН 

ХОРООНЫ ДАРГА





Г.ТЭМҮҮЛЭН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ 11 ДҮГЭЭР САРЫН 03-НЫ ӨДӨР 

/ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Тэмүүлэн: Байнгын хорооны гишүүдийн энэ өдрийн амгаланг айлтгая. 
Байнгын хорооны гишүүдийн олонх хүрэлцэн ирсэн тул Байнгын хорооны 2022 оны 11 дүгээр сарын 02-ны буюу өчигдрийн өдрийн хуралдааныг үргэлжлүүлэн хуралдъя. 
Өчигдөр бид бүхний хувьд энэ Монгол Улсын 2023 онд төсвийн тухай, Нийгмийн даатгалын сангийн 2023 төсвийн тухай, ЭМД-ын сангийн 2023 оны төсвийн тухай хуулийн төслийн 2 дахь хэлэлцүүлгийг бол үргэлжлүүлэн хэлэлцэж явъя.

Зарчмын зөрүүтэй саналын томьёоллуудаар өчигдөр санал хурааж эхэлсэн байгаа. Ингээд зарчмын зөрүүтэй саналын томьёоллуудаар санал хураалтыг үргэлжлүүлэн явуулж эхэлье.

Тогтохсүрэн даргад горимын санал байна.

Д.Тогтохсүрэн: Баярлалаа, Байнгын хорооны гишүүдийнхээ өдрийн мэнд хүргэе. 

Өчигдөр бид нар нэгдүгээр саналаа хураачихсан юм, 1.1-ийг хураачихсан юм. Тэгээд миний гаргах гэж байгаа санал бол 1.1 гэж өчигдрийн гаргасан саналаа хүчингүй болгох шаардлага үүсэж байгаа юм байна. Тийм учраас өчигдөр хураасан саналыг, санал хураалт хүчингүй болгох санал хураалт явуулж өгөөч ээ гэсэн горимын санал гаргаж байгаа юм. Тэгээд санал хураалтаа эхнээс нь эхлээд нөгөө баланс баланс нь бариад явах юм байна. Тийм учраас Байнгын хорооны гишүүдийг нэгдүгээр саналыг хүчингүй болгох саналыг дэмжиж өгөөч ээ гэж хүсэж байна. Баярлалаа.

Г.Тэмүүлэн: Тогтохсүрэн нь даргын гаргасан горимын саналаар санал хураалтыг явуулъя. Өчигдөр явуулсан санал хураалтуудыг хүчингүй болгоё гэдгээр санал хураалт явуулъя.

1 санал байгаа. Санал хураалт 15 гишүүн оролцсоноос 80 хувиар дэмжигдлээ.

Ингээд та бүхэнд Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, ЭМД-ын сангийн 2023 оны төсвийн тухай хуулийн төслийн талаар Ажлын хэсгээс бэлтгэсэн зарчмын зөрүүтэй саналын томьёоллыг танилцуулъя. 
Нэг. Төсвийн тэнцэл сайжруулахтай холбоотой төсвийн орлогоо нэмэгдүүлэх санал.  
Төсвийн орлого нэмэгдүүлэх санал. 1.1.Үл хөдлөх эд хөрөнгийн албан татвараас төсөвт төвлөрүүлэх орлогын хэмжээг 2022 оны хүлээгдэж байгаа гүйцэтгэлийн төвшингөөр тооцож, төсвийн орлогыг 37,754.7 сая төгрөгөөр, газрын төлбөрөөс аймаг, нийслэлийн орон нутгийн төсөвт төвлөрөх орлогын хэмжээг 2022 оны хүлээгдэж байгаа гүйцэтгэлийн төвшингөөр тооцож, төсвийн орлогыг 60,860.0 сая төгрөгөөр тус тус нэмэгдүүлэх. Санал гаргасан. УИХ-ын гишүүд Тэмүүлэн, Адьшаа, Анандбазар, Баделхан, Батжаргал, Батлут, Баттөмөр, Батшугар, Бат-Эрдэнэ, Ганболд, Ганбаатар, Ганибал, Ганхуяг, Даваасүрэн, Жаргалмаа, Идэрбат, Мөнхбат, Мөнхцэцэг, Оюунчимэг, Сандаг-Очир, Сарангэрэл, Саранчимэг, Сэргэлэн, Туваан, Ундрам, Цогтбаатар, Цогтгэрэл, Цогтбаатар, Цогтгэрэл, Цэрэнпунцаг, Чинзориг, Чинбүрэн, Б.Энх-Амгалан, Энхтүвшин цаашид ажлын хэсэг гэх. Санал хураалт, санал байна.

Санал хураалт хүчингүй. Горимын зарчмын зөрүүтэй санал гаргасан Жавхлан сайдын микрофоныг өгье.

Б.Жавхлан: Энэ нэгдүгээр заалт яах вэ, ажлын хэсэг дээр дэмжигдсэн юм байна лээ. Ингээд Байнгын хороон дээр шийдвэрээ гаргаад явна биз дээ. Зүгээр би энэ дээр протоколд тэмдэглүүлж үлдээх үг хэлэх гэсэн юм. Үндсэн хууль дээр энэ төсвийн тухай маш нарийн заалтууд орж ирсэн байдаг. Өөрөөр хэлбэл энэ заалтууд, үзэл баримтлал маань төсвийг цаашид зөв төлөвлөлттэй, мөн төсвөөс дараа дараагийн жилүүдэд гарах сөрөг үр дагавруудыг хамах, төсвийн сахилга батыг сайжруулах, төсвийн алдагдлыг шат дараатай бууруулж, алдагдалгүй, төсөвтөө тогтвортой байдлаар явах гэх мэт олон зорилгыг агуулж ийм заалтууд тохируулгуудыг оруулсан байдаг. Тэр дунд ямар нэг ЗГ-аас өргөн баригдсан төсөв дээр ямар нэг зардлыг шингээх ийм утга агуулсан орлогыг нэмэгдүүлж болохгүй ээ. Хэрвээ зарлага нэмэгдэхээр болбол мөн төсвийг эвдэхгүйгээр ийм зохицуулалтууд хийгдэнэ ээ гэсэн ийм заалтууд байдаг. 
Тэгэхээр энэ нэгдүгээр заалтаар орж ирж байгаа орлого маань өөрөө бие даасан хуулиараа бусад зарлагыг бий болгож байгаа юм. Автомат. Улсын төсөвт шууд ордог орлого биш, энэ орон нутгийн орлого, орон нутгийн төсвийн орлого. Тийм учраас энэ дээр цаашдаа юуны Үндсэн хуулийн зөрчлийн асуудал үүсэх ийм эрсдэлтэй шүү гэдгийг би тэмдэглэж үлдээх гэсэн юм. Энэ дээр гишүүд анхаарна биз дээ, тийм, Баярлалаа.

Г.Тэмүүлэн: Энэ асуудлыг бид нар ямар нэг байдлаар Үндсэн хуулийн зөрчилтэй холбоотойгоор аймаг, нийслэлийн орон нутгийн эрхэд нөлөөлөх ийм зүйл бол байхгүй, зүгээр өмнөх 2022 оны болоод бусад өмнөх онуудад төлөгдөж байсан гүйцэтгэлийнх нь түвшнээр нь уялдуулж энэ тооцооллыг бол хийсэн. Тэгэхээр ерөөсөө энэ ирэх оны түвшинд ийм хэмжээнд бол гүйцэтгэлийн түвшин, орлогын түвшин байж болох нь ээ гэсэн тооцооллыг гаргаж, ийм төсвийн орлогыг нэмэгдүүлэх саналыг бол гаргаж байгаа. Нэг талдаа та бүхэн бүгдээрээ мэдэж байгаа, Үндсэн хуулиараа ч тэр төсвийн холбогдох хуулиараа энэ ямар нэг байдлаар нэмэгдэж байгаа орлого бол зарлага болж гарахгүй, энэ бол зөвхөн төсвийн тэнцлийг сайжруулах ашиглагдана гэсэн ийм зохицуулалт бол байдаг.

Санал хураалт. Санал хураалт 71,4 хувиар дэмжигдлээ.

2. 1.2.Монголбанкны худалдан авах алтны хэмжээг 2023 оны төсвийн төсөлд 20 тонн болгохтой холбогдуулан ашигт малтмалын нөөц ашигласны төлбөрийн орлогыг 29,100.0 сая төгрөгөөр нэмэгдүүлэх. Санал гаргасан ажлын хэсэг, санал хураалт.

Санал хураалт 64,3 хувиар дэмжигдлээ.

Хоёр. Төсвийн зардал бууруулах болон нэмэгдүүлэх санал.

2.1. Төсвийн зардал бууруулах санал.

 
2.1.1.Улсын төсвийн ерөнхийлөн захирагчдын төсвийн цалин хөлс, тэтгэвэрт гарахад олгох нэг удаагийн тэтгэмж, зээлийн хүүгийн төлбөрийн зардлаас бусад улсын төсвөөс санхүүжих үйл ажиллагааны зардлыг 1.88 хувиар буюу 94,527.6 сая төгрөгөөр бууруулах;
                 2.1.2.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.4.1.Төсвийн хөрөнгө оруулалтаар хэрэгжүүлэх төсөл, арга хэмжээний техник, эдийн засгийн үндэслэл, зураг төсөв, зөвлөх үйлчилгээ, бэлтгэл хангалт /Улсын хэмжээнд/, хэрэгжих хугацаа 2023-23 он, төсөвт өртөг 80,000.0 сая төгрөг, 2023 онд санхүүжих дүн 80,000.0 сая төгрөг” гэсэн төсөл, арга хэмжээний төсөвт өртөг болон 2023 онд санхүүжих дүнг 40.0 сая төгрөгөөр  бууруулах, 40 тэрбум төгрөгөөр, залруулъя, 2023 онд санхүүжих дүнг 40.000,0 сая төгрөгөөр бууруулах;


2.1.3.Гадаадын зээл, тусламжийн ашиглалтын зардлыг 15,969.1 сая төгрөгөөр, мөн Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.1.1.Төсөл, арга хэмжээний бэлтгэл хангах /Улсын хэмжээнд/” гэсэн төсөл, арга хэмжээний 2023 онд санхүүжих дүнг 10,000.0 сая төгрөгөөр буюу нийт 25,969.1 сая төгрөгөөр бууруулах;

                 2.1.4.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт /улсын хэмжээнд/ хэрэгжих хугацаа 2022-23 он, төсөвт өртөг 232,000.0 сая төгрөг, 2023 онд санхүүжих дүн 232,000.0 сая төгрөг гэсэн төсөл, арга хэмжээний төсөвт өртөг болон 2023 онд санхүүжих дүнг 16,365.2 сая төгрөгөөр бууруулах, нийт 176,861.9 сая төгрөгөөр тус тус бууруулж дараах хөтөлбөр, арга хэмжээг хэрэгжүүлэх санхүүжих дүнг нэмэгдүүлэх. Үүнд: 

2.2.Төсвийн урсгал зардал нэмэгдүүлэх санал: 



2.2.1.Улсын хэмжээнд гэр хорооллын айл өрхөд цахилгаан эрчим хүчний тарифын хөнгөлөлтийн зардалд шаардагдах 33,628.0 сая төгрөгийг Эрчим хүчний сайдын урсгал зардалд нэмж тусгах.


2.2.2.“Элэг бүтэн Монгол” үндэсний хөтөлбөрийг үргэлжлүүлэхэд шаардагдах 17,000.0 сая төгрөгөөр Эрүүл мэндийн сайдын урсгал зардлыг нэмэгдүүлэх.


2.2.3.Ойн хортон шавжтай тэмцэх ажилд зориулж 8,000.0 сая төгрөгөөр Байгаль орчин, аялал жуулчлалын сайдын урсгал зардлыг нэмэгдүүлэх. 


2.2.4.Хөдөлмөр, нийгмийн хамгааллын сайдын урсгал зардалд тусгагдсан Өнөр бүл хүүхдийн төвийн урсгал зардлыг 100.0 сая төгрөгөөр нэмэгдүүлэх.


2.2.5.Хөдөлмөр, нийгмийн хамгааллын сайдын урсгал зардалд тусгагдсан Хүүхэд хамгаалах арга хэмжээний зардлыг 2,700.0 сая төгрөгөөр нэмэгдүүлэх.



2.2.6.Шинэ сэргэлтийн бодлогын тэргүүлэх зорилт-Боомтын сэргэлтийг дэмжих хүрээнд Боомтын асуудал хариуцсан сайдын урсгал зардлыг 3,000.0 сая төгрөгөөр нэмэгдүүлэх.


2.2.7.Монгол Улсын Засгийн газраас 2023 оныг Монгол Улсад зочлох жил болгон зарласантай холбогдуулан Байгаль орчин, аялал жуулчлалын сайдын урсгал зардлыг 3,500.0 сая төгрөгөөр нэмэгдүүлэх.


2.2.8.Хууль тогтоох байгууллагын хууль тогтоох, хянан шалгах бүрэн эрхээ хэрэгжүүлэх үйл ажиллагааг хангахад зориулан урсгал зардлыг 5,919.3 сая төгрөгөөр нэмэгдүүлэх.


2.2.9.Санхүүгийн зохицуулах хорооны урсгал зардлыг 2,900.4 сая төгрөгөөр нэмэгдүүлэх.


2.2.10.Жендерийн үндэсний хорооны урсгал зардлыг 217.9 сая төгрөгөөр нэмэгдүүлэх.


2.2.11.Шүүхийн ерөнхий зөвлөлийн даргын урсгал зардлыг 242.2 сая төгрөгөөр нэмэгдүүлэх.


2.2.12.Байгаль цаг уурын эрсдэлд өртсөн орон нутгийн иргэдийн амьжиргааг дэмжих, олон нийтийн оролцоонд түшиглэсэн халамжийн үйлчилгээ үзүүлэх зорилгоор хэрэгжүүлэх төсөл, арга хэмжээнд зориулж Нийгмийн халамжийн сангийн урсгал зардлыг Ховд аймагт 1,000.0 сая төгрөгөөр, Увс аймагт 622.2 сая төгрөгөөр, нийт 1,622.2 сая төгрөгөөр нэмэгдүүлэх, үүнтэй холбогдуулан орон нутгийн төсөвт олгох санхүүгийн дэмжлэгийн хэмжээнд зохих өөрчлөлтийг тусгах.


2.2.13.Төсвийн орлого нэмэгдүүлэх 1.1 дэх санал дэмжигдсэнтэй холбогдуулан Төсвийн тухай хуулийн 56 дугаар зүйлд заасны дагуу орон нутгийн холбогдох зардлыг 10,692.9 сая төгрөгөөр нэмэгдүүлэх:


2.2.14.Төсвийн орлого нэмэгдүүлэх 1.2 дахь санал дэмжигдсэнтэй холбогдуулан Төсвийн тухай хуулийн 59 дүгээр зүйлд заасны дагуу орон нутгийн холбогдох зардлыг 2,910.0 сая төгрөгөөр нэмэгдүүлэх:

2.3.Хөрөнгийн зардалд өөрчлөлт оруулах санал:


2.3.1.Саналын томьёоллын 1 дүгээр хавсралтад тусгагдсан 12 төсөл, арга хэмжээний 2023 онд санхүүжих дүнг 10,222.2 сая төгрөгөөр нэмэгдүүлж, үүнтэй уялдуулан тухайн төслийн хэрэгжиж дуусах хугацааг өөрчлөх.


2.3.2.Саналын томьёоллын 2 дугаар хавсралтад тусгагдсан 81 төсөл, арга хэмжээний төсөвт өртгийг магадлалын дүгнэлтэд үндэслэн төсөвт өртгийг 216,260.2 сая төгрөгөөр нэмэгдүүлж, үүнтэй уялдуулан тухайн төслүүдийн санхүүжих дүнд 47,128.4 сая төгрөгийн өөрчлөлт оруулах.
      2.3.3.Монгол Улсын тухайн жилийн төсвийн тухай хуулиар өмнө нь батлагдсан, 2023 оны төсвийн төсөлд тусгагдаагүй, саналын томьёоллын 3 дугаар хавсралтад тусгагдсан 32 хөрөнгө оруулалтын болон 6 төрлийн урсгал зардлыг 23,678.4 сая төгрөгөөр нэмэгдүүлж төсөлд нэмж тусгах. Санал гаргасан ажлын хэсэг, санал хураалт.

Санал хураалтыг цуцалъя. Жавхлан сайдын микрофоныг өгье.

Б.Жавхлан: Байнгын хорооны дарга аа, энэ санал хурааж байгаа дэг чинь нэг л буруу л явчих шиг болох юм, өчигдрийнхөөс өөр явчихлаа. Эхлээд тэр эх үүсвэрүүдээ тасалж нэг санал хураагаад, тэгээд нэмэгдэж байгаа урсгал зардлуудаа нэг хураагаад, хөрөнгийн зардлуудаа нэг хураагаад, тэгээд явахгүй юм уу. Эхлээд орлогоо нэг тасалж хураасан шүү дээ, түүн шиг ингэхгүй, одоо энэ чинь та тэгэхээр хасаж байгаа, нэмж байгаагаа бүр бүгдийг нь нэг мөр хураах гээд байна шүү дээ, нэг бүр хураахаар чинь хэрвээ тэнцэл нь орж ирээд энэ чинь 0 гэдэг тэнцэлтэй санал хураах гээд байна шүү дээ. Тэгээд, тэгээд 0 гэдэг ганцхан санал хураах юм уу, яалаа гэж, тэгж явах юм уу.

Г.Тэмүүлэн: Асуултад хариулъя. 
Б.Жавхлан: Тэгвэл энэ асуултаа сонсож байгаад би зарчмын зөрүүтэй санал байгаа шүү.

Г.Тэмүүлэн:  Энд ийм байгаа. Хамгийн нэгдүгээрх нь бол нэг төсвийн тэнцэл сайжруулахтай холбоотой төсвийн орлого нэмэгдүүлэх зардал байгаад байгаа. Тэгэхээр энэ бол нэг талдаа зөвхөн төсвийн тэнцэл сайжруулах хүрээнд төсвийн орлого нэмэгдэж байгаа санал. Бид бүхний хувьд 2 дахь энэ асуудал бол төсвийн зардлыг бууруулж байгаа, зардлыг бууруулах, бууруулсан зардлын эх үүсвэрээр тухайн төсвийн урсгал зардлыг нэмэгдүүлэх, энэ хөрөнгийн зардалд өөрчлөлт оруулах санал байгаа. Тэгэхээр энэ баланс нь бол бариад явж байгаа гэсэн үг. Төсвийн орлого бол түрүүний орлого нэмэгдүүлсэн асуудлууд зөвхөн энэ тэнцэл сайжруулахтай гээд тусдаа нэг санал болж байгаа.

Дараагийнх нь зардал бууруулсан бол нэмэгдүүлэх, энэ хүрээнд бол хийгдээд явж байгаа. Болно. Жавхлан сайдын саналыг сонсъё.

Б.Жавхлан: Өчигдөр уг нь бид нар ажлын хэсэгт ЗГ-аас бас нэлээн суугаад судалгаа хийгээд, шинжилгээ хийгээд, мөн Ерөнхий сайддаа танилцуулаад санал аваад ингээд ийм эх үүсвэрээр зохицуулалт хийгээд гишүүдийн хэлж байгаа энэ хөрөнгө оруулалт, саналуудыг буцааж тусгах, зохицуулалт хийх боломж байна гээд ингээд санал өгсөн юм байгаа юм. Түүн дотор юу вэ гэхээр ажлын хэсэг дээр нэлээн яригдсан бараг гишүүн болгон л ярьсан шүү дээ, тэр Ульханы зам, Хавиргын зам үнэтэй байна, хойшлуулж болно л гээд байсан. Эндээс одоо бид нар яг үнэхээр эдийн засгийн өгөөжтэй тэр зорчигч тээврийн урсгалыг нь харж байгаад Хавиргын боомт бол Хавиргын боомтын зам бол шууд ингээд эргэлтэд ороод явна. Хилийн боомтын хувьд бол урсгал байна. Замыг нь тавьснаар ачаа тээвэр нэмэгдэнэ, иргэн зорчигчдын хөдөлгөөн ч нэмэгдэнэ, эдийн засгийн өндөр ач холбогдолтой байна гэдгээр нь үүнийг үлдээгээд Ульханыг бол 1 жилдээ хойшлуулж болох юм байна энэ дээр бас гишүүд нэлээн бас санал хэлж байна, шүүмжлэлтэй хандаж байгаа учраас төсвийн нэмэгдэл нь ч өндөр байна гээд нэлээн ад үзэх шинжтэй байсан шүү дээ. Энэ дээр бол маш шударга, шударга үгнүүд хэлж дуугарцгаасан. Тийм учраас үүнийг тэвчээд хойшлуулъя гээд ЗГ-ын түвшинд энэ шийдвэрээ гаргаад ингээд саналаа хүргүүлсэн. Тэгсэн чинь нөгөө үүнийг яриад байсан гишүүд маань яагаад ингээд нөгөө айхтар мундаг саналаасаа ухарчихсан юм бэ. Үүнийг буцаагаад тусгаад тусгая. Төсөвт өртөг нь зөв байсан байна, уучлаарай. Ерөөсөө энэ хилийн боомт нь зөв юм байна, ачаалал ихтэй юм байна, эдийн засгийн урсгалтай юм байна, өндөр ач холбогдолтой юм нь ингээд оруулаад ирсэн байх юм. Тэгэхээр ЗГ дээрээс бид үүнийг судлаад шинжлээд, бас ингээд эдийн засгийнх нь ач холбогдлынх нь хувьд эрэмбэлээд энэ Ульханы энэ замын хөрөнгө оруулалтыг 1 жил хойшлуулъя. 23 онд биш 24 он руу шилжүүлье ээ гэсэн энэ саналын томьёоллоор санал хураалгаж өгөөч ээ, тийм. Ульханыг хойшлуулж байгаа гэсэн үг. 
Өчигдрийн ажлын хэсэг дээр хураалгасан тэр саналаараа гэсэн үг, хуучнаараа манай ЗГ-аас өргөсөн эх үүсвэрээрээ гэсэн үг, нийт эх үүсвэрт бол өөрчлөлт орохгүй бай л гэсэн үг. Нийт эх үүсвэрт өөрчлөлт орохгүй. гишүүдээс санал өгөөд ажлын хэсгийн гишүүдээс санал өгөөд оруулъя гэсэн хөрөнгө оруулалтын жагсаалтад нь өөрчлөлт орохгүй, эх үүсвэр дээр нь л өөрчлөлт орно. Тэр нь хийгдэхгүй байхгүй юу, хийгдэхгүй гэсэн үг байхгүй юу.
Г.Тэмүүлэн: Жавхаа сайдын асуултад хариулъя. Ажлын хэсэг бол сүүлийн 2 7 хоногийн хугацаанд ажилласан. Ажлын хэсгийн зүгээс тодорхой төсвийг бууруулахтай, төсвийн зардлыг бууруулахтай холбоотой, төрийн хэмнэлттэй холбоотойгоор тэвчиж болох урсгал зардлуудыг бууруулах, энэ асуудлуудыг бол судалж оруулж ирж бол оруулж ирж байгаа. Энэ хүрээнд ажлын хэсэг ажиллаж байхад бол ЗГ-ын зүгээс энэ Ульханы боомтыг, түүний төсөвт тусгагдсан энэ авто замтай холбоотой боомт хүртэлх замын зардлыг бол хасъя гэсэн саналыг гаргасан. Ажлын хэсэг хуралдаад энэ асуудлыг чөлөөт хуралдааныхаа дэгийн хүрээнд чөлөөт ардчиллынхаа зарчмаар бол хэлэлцээд ингээд дэмжигдээгүй ээ. Тэгэхээр ажлын хэсгийн зүгээс бид нар бусад зөвхөн энэ боомтын сэргэлтийн хүрээнд ЗГ-ын шинэ сэргэлтийн бодлоготой нийцэж байгаа, энэ асуудал бол үргэлжлэх ёстой, боомтын нэвтрэх чадал, хүчин чадлыг нэмэгдүүлэх хүрээнд бол байх ёстой гэсэн саналыг бол ажлын хэсгийн дийлэнх нь гаргасан. 
Бид нарын хувьд бусад өөр зардлуудаас, тэр дундаа төсвөөс санхүүжиж байгаа төрийн байгууллагуудын үйлчилгээний зардлуудыг хэмнэх, мөн дээрээс нь энэ ТЭЗҮ-тэй холбоотой зураг төсөв юм уу, гадаад зээл, тусламжийн зардал гэдэг юм уу, эсвэл бусад энэ гадаад зээл тусламжаар хэрэгжих Монголын төслүүдийн Монголын талын хөрөнгө оруулалт, эд нар гээд хэмнэж болох энэ зардлууд бол орон зай нь бол энэ байна. Үүгээрээ бол энэ тодорхой энэ зардлуудыг бууруулъя гэдэг бол бол саналыг гаргаж байгаа, энэ бууруулсан зардлын хүрээндээ бид нар эргээд улсын хэмжээнд энэ гэр хорооллын айл өрхөд цахилгаан эрчим хүчний тарифын хөнгөлөлтөд зарцуулахад шаардагдах энэ эх үүсвэр болоод “элэг бүтэн Монгол”, ойн хортон шавжтай тэмцэх зэрэг энэ олон саналуудыг бол УИХ-ын гишүүд буюу ажлын хэсгийн гишүүд бол гаргаад ингээд та бүхэнд бол танилцуулж байна.
Тэгэхээр энэ санал бол ажлын хэсгээс орж ирсэн саналаар бол ингээд хураагдаад явна. Тэгээд санал хураалтыг явуулъя.

Санал хураалт. Ажлын хэсгээс оруулсан шүү, дэмжээрэй.

Чойжилсүрэн гишүүн горимын санал гаргая гэж байна.

Б.Чойжилсүрэн: Гишүүдийнхээ өдрийн амрыг эрье, гишүүд ээ, ийм УИХ-ын дэгийн тухай хууль болон Төсвийн тухай хууль дээр ийм заалт байгаа. Одоо бол ямар нэгэн зардал нэмэхдээ бууруулах саналыг хамт хураалгана гэсэн нэмбэл хас гэдэг зарчмаар. Тэгэхээр бууруулах саналуудыг нь цуг уншаад нэмэх саналуудыг нь цуг уншаад нэг санал болж хураагдах учиртай, нэгдүгээрт.

Хоёрдугаарт сая юу энэ байдлыг ойлгохгүйгээр гишүүд юу анхааралгүй байж байгаад саяын саналыг нь унагаачих шиг боллоо. Тийм учраас сая хураалгасан санал хураалтыг хүчингүй болгож өгнө үү гэсэн. 
Г.Тэмүүлэн: Жавхлан сайд горимын санал гаргая гэж байна.

Б.Жавхлан: Саяын санал хураалт бол хүчин төгөлдөр байх ёстой, сая бол ингээд болчхож байгаа учраас. Би түрүүн хэлсэн саналаа дахиад давтаад хэлье. Эх үүсвэр дотор ЗГ-аас хүргүүлсэн тэр багц эх үүсвэрийн тэр томьёоллоор санал хурааж өгөөч ээ. Үүнийг ажлын хэсэг дээр бид нар ЗГ-аас хүргүүлсэн бид нарын санал шүү, энд бас хүндэтгэлтэй хандаач ээ. Тэр замууд дээр ямар айхтар шүүмжлэлтэй хандаад энэ нь болно, болохгүй, төсөвт өртөг нь нэмэгдсэн байна, том байна гээд бай лаа, түүн дээрээ л бай л даа. Тэрийг чинь хасаж байгаа шүү дээ. Тэгээд нэг нь орж байгаа юм. Нэг нь үлдээд ингээд явж байгаа. 

Тэгээд ажлын хэсэг дээр яригдсан гишүүдийн оруулж ирсэн, тэр хойтон юу алдагдсан, зарчим бол бүр байхгүй болсон шүү дээ, төсөвт өртөг хамаагүй нэмэгдээд л, тэд нарыг чинь бүгдийг нь багтаагаад бүгдийг нь оруулах тэр эх үүсвэрээ ЗГ-аас бүтэн санал болгоод ингээд хүргүүлсэн байгаа. Тэгээд үүгээр санал хураалгаж өгөөч ээ л гэж байгаа юм.

Г.Тэмүүлэн: Чойжилсүрэн гишүүний гаргасан саналаар саяын санал хураалтыг хүчингүй болгоё гэсэн санал хураалтыг явуулъя. 
Санал хураалт 66,7 хувиар дэмжигдлээ. Өмнөх санал хураалт хүчингүй боллоо.

Энэ түрүүний уншсан санал дээр бол ямар нэг байдлаар Ульхантай холбоотой үг үсэг энэ байхгүй, гишүүд ээ, Ульхан бол тэр боомттой холбоотой зам бол ЗГ-ын өргөн мэдүүлсэн төсөл, төсвийнхөө төсөл дээр байгаа асуудал. Бид нар энд юу оруулж ирсэн бэ гэхээр ЗГ-аас зөвхөн 4 зардлыг хасъя гэж байгаа юм. Нэгдүгээрт, үйл ажиллагааны зардлыг 1,8-аар хасъя гэж байгаа, нөгөөх нь энэ ТЭЗҮ-тэй холбоотой зардлуудыг нь 50 хувь буюу 40 тэрбумаар хасъя гэж байгаа, гадаад зээлийн ашиглалтын холбоотой зардлуудыг нь 25,9 тэрбумаар хасъя гэж байгаа, 2.1.4 нь болохоор энэ мөн энэ гадаад зээл тусламжаар хэрэгжих төслүүдийн Монголын талын хөрөнгө оруулалт гэдгийг нь 16,3 тэрбумаар хасъя л гэж байгаа, ийм зардал байгаа. Тэгэхээр үнэхээр ЗГ-аас саяын тэр Ульхантай холбоотой асуудлуудыг хасъя гэж байгаа бол аль зардлыг нь нэмэгдүүлээд, алийг саяыгаа хасъя гэж байгаа юм бэ? Энэ саналаа бол гаргах ёстой байх гэж харж байгаа юм. 

Түүнээс бид нарын хувьд энд өнөөдөр, энэ тогтоол дээр Ульханыг оруулж ирье, барья гэсэн зүйл байхгүй, ЗГ л өөрөө үүнийг оруулж ирсэн.

Жавхлан сайд, тэгээд дараа нь Даваасүрэн гишүүн санал гарна.

Б.Жавхлан: Харин тийм, тийм, бид нар бас та нар ажлын хэсгийнхний Байнгын хорооныхны ажлыг нь хөнгөвчлөөд бөөнд нь гаргаад өгчихсөн шүү дээ, бөөнд нь гаргаж өгөөд бид нар бас 4 чиглэлийн эх үүсвэрүүдийг тавиад явчихсан байгаа. Хэрвээ тэрийг сугалж ярих бол боломжгүй л дээ, үнэн. Тэгэхээр бөөнд нь тавиад бид нар яг саяын таны хэлсэн дотроос чинь тэр үйл ажиллагааны зардлыг 1,8 хувь шүү, 1,8 хувь зураг төсөв дээрээс 50 хувь буюу 40 тэрбум нь Ульханы тэр төсөл ажлыг больё оо гэж байгаа юм. Тэр нь 15 тэрбум, гадаадын зээл тусламж хамтарч ажиллах ажлуудаас хэрэгжүүлэх төслүүдээс Монголын талаас гарах зардал дээр нь 12 тэрбум гээд ингээд энэ маань ажлын хэсэг дээрээс гаргасан, нэмж байгаа нийт хөрөнгө оруулалтын зардалтай урсгал зардалтай баланс барьж байгаа учраас би тэрийг л хэлж байгаа юм. 
Хэрвээ энэ чинь тэрийг нь энэтэй нь, тэрийг нь энэтэй нь гэх юм бол тоо нь зөрчинө шүү дээ. Дахиад л бөөнд нь л ярихгүй л бол, тийм, тэгэхээр чинь наадах чинь 2, 3 тоот нөгөө талаас нь зэрэгцэж орж ирж баланс барих байхгүй юу, тийм. Үгүй ээ, үгүй үгүй ээ, үгүй харин тийм, тэгэхээр түүнтэй нэг жоохон техникийн ажиллагаанууд л байхгүй юу, нийт баланст бол нөлөөлөхгүй л гэсэн нэг ямар ч нөлөө байхгүй, гишүүд сандрах юм байхгүй, оруулсан юмнуудаас нь хасагдах юм байхгүй, нэмэгдэх юм байхгүй л гэсэн үг. Түүн дээр техник ажил дээр намайг нэг их гацаагаад хэрэггүй шүү дээ. Наад энд зөндөө хүмүүс ажиллаж байгаа учраас.

Г.Тэмүүлэн: Даваасүрэн гишүүн. 
Ц.Даваасүрэн: Тэмүүлэн гишүүн ээ, би нэг зохицуулалтын санал байсныг уншаад л болно. Би өөрийнхөө үнийн дүнг бууруулаад л өөрийнх дотроо зохицуулалт хийчихсэн байгаа. 2 санал байгаа шүү.

Г.Тэмүүлэн: Жавхаа сайд зарчмын зөрүүтэй саналын томьёоллоо бэлдэж байгаад уншаад танилцуул. Эхнээс нь уншчих тийм ээ. Жавхлан сайд зарчмын зөрүүтэй санал гаргана.
Б.Жавхлан: Ингэж байгаа юм. Энэ эх үүсвэрийн зохицуулалт хийж байгаа 2.1.3, 2.1.4 дотроо ингэж өөрчилье өө гэж байгаа юм. 2.1.3-ын оронд Монгол Улсын 2023 оны төсвийн тухай хуулийн төслийн 2 дугаар хавсралтын 12.1.1.73 Баян-Уул, сумаас яагаад таслал тавьчихсан юм, Баян-Уул сумаас Ульхан боомт хүртэлх хатуу хучилттай авто зам 50 километр гэсэн төсөл, арга хэмжээний санхүүжих дүнгээс 15 тэрбум 969,1 сая төгрөгөөр бууруулах, 2.1.4-ийн оронд Монгол Улсын 2023 оны төсвийн тухай хуулийн төслийг 2 дугаар хавсралтын 6.2.1.2.гадаадын зээл тусламжаар хэрэгжих төслүүдийн Монголын талын хөрөнгө оруулалт гэсэн төсөл, арга хэмжээний санхүүжих дүнг 25 тэрбум 365,2 сая төгрөгөөр бууруулах гэж өөрчилье өө гэсэн зарчмын зөрүүтэй санал байна. Тийм би сая 25 гээд уншчихсан юм уу, 26 тэрбум 365,2 сая төгрөг.
Г.Тэмүүлэн: Жавхлан сайдын гаргасан саналаар дараагийн саналыг бол ингэж өөрчилж найруулж байна. Та бүхэнд уншиж танилцуулъя. Гишүүд анхааралтай байгаарай.

 2. Төсвийн зардал нэмэгдүүлэх. Төсвийн зардал бууруулах, нэмэгдүүлэх санал. 2.1. Төсвийн зардал бууруулах санал нь 
2.1.1.Улсын төсвийн ерөнхийлөн захирагчдын төсвийн цалин хөлс, тэтгэвэрт гарахад олгох нэг удаагийн тэтгэмж, зээлийн хүүгийн төлбөрийн зардлаас бусад улсын төсвөөс санхүүжих үйл ажиллагааны зардлыг 1.88 хувиар буюу 94,527.6 сая төгрөгөөр бууруулах;
                 2.1.2.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.4.1.Төсвийн хөрөнгө оруулалтаар хэрэгжүүлэх төсөл, арга хэмжээний техник, эдийн засгийн үндэслэл, зураг төсөв, зөвлөх үйлчилгээ, бэлтгэл хангалт /Улсын хэмжээнд/, хэрэгжих хугацаа 2023-2023 он, төсөвт өртөг 80,000.0 сая төгрөг, 2023 онд санхүүжих дүн 80,000.0 сая төгрөг” гэсэн төсөл, арга хэмжээний төсөвт өртөг болон 2023 онд санхүүжих дүнг 40,000.0 сая төгрөгөөр  бууруулах;


2.1.3.Төслийн 2 дугаар хавсралтын “XII.1.1.73.Баян-Уул сумаас Ульхан боомт хүртэлх хатуу хучилттай авто зам 50 км” гэсэн төсөл, арга хэмжээний санхүүжих дүнгээс 10,969.1 сая төгрөгөөр, мөн хавсралтын “VI.2.1.1.Төсөл, арга хэмжээний бэлтгэл хангах /Улсын хэмжээнд/” гэсэн төсөл, арга хэмжээний санхүүжих дүнг 5,000.0 сая төгрөгөөр тус тус бууруулах нийт 15,969.1 сая төгрөгөөр бууруулах;

         2.1.4.Монгол Улсын 2023 оны төсвийн тухай хуулийн төслийн 2 дугаар хавсралтын “VI.2.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт” гэсэн төсөл, арга хэмжээний санхүүжих дүнг 26,365.2 сая төгрөгөөр бууруулах
Нийт 176,861.9 сая төгрөгөөр бууруулж дараах хөтөлбөр, арга хэмжээг хэрэгжүүлэх санхүүжих дүнг нэмэгдүүлэх.Үүнд:

2.2. Төсвийн урсгал зардал нэмэгдүүлэх санал.



2.2.1.Улсын хэмжээнд гэр хорооллын айл өрхөд цахилгаан эрчим хүчний тарифын хөнгөлөлтийн зардалд шаардагдах 33,628.0 сая төгрөгийг Эрчим хүчний сайдын урсгал зардалд нэмж тусгах.


2.2.2.“Элэг бүтэн Монгол” үндэсний хөтөлбөрийг үргэлжлүүлэхэд шаардагдах 17,000.0 сая төгрөгөөр Эрүүл мэндийн сайдын урсгал зардлыг нэмэгдүүлэх.


2.2.3.Ойн хортон шавжтай тэмцэх ажилд зориулж 8,000.0 сая төгрөгөөр Байгаль орчин, аялал жуулчлалын сайдын урсгал зардлыг нэмэгдүүлэх. 


2.2.4.Хөдөлмөр, нийгмийн хамгааллын сайдын урсгал зардалд тусгагдсан Өнөр бүл хүүхдийн төвийн урсгал зардлыг 100.0 сая төгрөгөөр нэмэгдүүлэх.


2.2.5.Хөдөлмөр, нийгмийн хамгааллын сайдын урсгал зардалд тусгагдсан Хүүхэд хамгаалах арга хэмжээний зардлыг 2,700.0 сая төгрөгөөр нэмэгдүүлэх.



2.2.6.Шинэ сэргэлтийн бодлогын тэргүүлэх зорилт-Боомтын сэргэлтийг дэмжих хүрээнд Боомтын асуудал хариуцсан сайдын урсгал зардлыг 3,000.0 сая төгрөгөөр нэмэгдүүлэх.


2.2.7.Монгол Улсын Засгийн газраас 2023 оныг Монгол Улсад зочлох жил болгон зарласантай холбогдуулан Байгаль орчин, аялал жуулчлалын сайдын урсгал зардлыг 3,500.0 сая төгрөгөөр нэмэгдүүлэх.


2.2.8.Хууль тогтоох байгууллагын хууль тогтоох, хянан шалгах бүрэн эрхээ хэрэгжүүлэх үйл ажиллагааг хангахад зориулан урсгал зардлыг 5,919.3 сая төгрөгөөр нэмэгдүүлэх.


2.2.9.Санхүүгийн зохицуулах хорооны урсгал зардлыг 2,900.4 сая төгрөгөөр нэмэгдүүлэх.


2.2.10.Жендерийн үндэсний хорооны урсгал зардлыг 217.9 сая төгрөгөөр нэмэгдүүлэх.


2.2.11.Шүүхийн ерөнхий зөвлөлийн даргын урсгал зардлыг 242.2 сая төгрөгөөр нэмэгдүүлэх.


2.2.12.Байгаль цаг уурын эрсдэлд өртсөн орон нутгийн иргэдийн амьжиргааг дэмжих, олон нийтийн оролцоонд түшиглэсэн халамжийн үйлчилгээ үзүүлэх зорилгоор хэрэгжүүлэх төсөл арга хэмжээнд зориулж Нийгмийн халамжийн сангийн урсгал зардлыг Ховд аймагт 1,000.0 сая төгрөгөөр, Увс аймагт 622.2 сая төгрөгөөр, нийт 1,622.2 сая төгрөгөөр нэмэгдүүлэх, үүнтэй холбогдуулан орон нутгийн төсөвт олгох санхүүгийн дэмжлэгийн хэмжээнд зохих өөрчлөлтийг тусгах, тоог нь тодруулаад хэлье, нийт 1,622.2 сая төгрөгөөр нэмэгдүүлэх.


2.2.13.Төсвийн орлого нэмэгдүүлэх 1.1 дэх санал дэмжигдсэнтэй холбогдуулан Төсвийн тухай хуулийн 56 дугаар зүйлд заасны дагуу орон нутгийн холбогдох зардлыг 10,692.9 сая төгрөгөөр нэмэгдүүлэх,


2.2.14.Төсвийн орлого нэмэгдүүлэх 1.2 дахь санал дэмжигдсэнтэй холбогдуулан Төсвийн тухай хуулийн 59 дүгээр зүйлд заасны дагуу орон нутгийн холбогдох зардлыг 2,910.0 сая төгрөгөөр нэмэгдүүлэх,

2.3.Хөрөнгийн зардалд өөрчлөлт оруулах санал:


2.3.1.Саналын томьёоллын 1 дүгээр хавсралтад тусгагдсан 12 төсөл, арга хэмжээний 2023 онд санхүүжих дүнг 10,222.2 сая төгрөгөөр нэмэгдүүлж, үүнтэй уялдуулан тухайн төслийн хэрэгжиж дуусах хугацааг өөрчлөх.


2.3.2.Саналын томьёоллын 2 дугаар хавсралтад тусгагдсан 81 төсөл, арга хэмжээний төсөвт өртгийг магадлалын дүгнэлтэд үндэслэн төсөвт өртгийг 216,260.2 сая төгрөгөөр нэмэгдүүлж, үүнтэй уялдуулан тухайн төслүүдийн санхүүжих дүнд 47,128.4 сая төгрөгийн өөрчлөлт оруулах.
      
      2.3.3.Монгол Улсын тухайн жилийн төсвийн тухай хуулиар өмнө нь батлагдсан, 2023 оны төсвийн төсөлд тусгагдаагүй, саналын томьёоллын 3 дугаар хавсралтад тусгагдсан 32 хөрөнгө оруулалтын болон 6 төрлийн урсгал зардлыг 23,678.4 сая төгрөгөөр нэмэгдүүлж төсөлд нэмж тусгах. Санал гаргасан ажлын хэсэг, мөн УИХ-ын гишүүн Жавхлан. санал хураалт.

Санал хураалт анхааралтай хандаарай.

Санал хураалт 75 хувиар дэмжигдлээ.

 Гурав. 2023 оны төсвийн санхүүжилтэд нөлөөлөхгүй зохицуулалтыг санал.

 3.1.Хөрөнгө оруулалтын төсөл, арга хэмжээ хоорондын зохицуулалт:
3.1.1.Саналын томьёоллын 4 дүгээр хавсралтад тусгагдсаны дагуу хөрөнгө оруулалтын 7 төсөл, арга хэмжээний нэр, хүчин чадал өөрчлөх, төсвийн ерөнхийлөн захирагч хооронд шилжүүлэн өөрчлөх 2 төсөл, арга хэмжээний зохицуулалт хийх. Санал гаргасан ажлын хэсэг. Санал хураалт.

Санал хураалтын дүнг танилцуулъя, 60 хувиар дэмжигдлээ.

3.1.2. Саналын томьёоллын 5 дугаар хавсралтад тусгагдсаны дагуу хөрөнгө оруулалтын төсөл, арга хэмжээний 2023 оны санхүүжих дүнд нөлөөлөхгүйгээр 51 төсөл, арга хэмжээний санхүүжих дүнд холбогдох зохицуулалт хийх. Санал гаргасан ажлын хэсэг, санал хураалт.

Санал хураалт гишүүд ээ, 60 хувиар дэмжигдлээ.

3.1.3.Төслийн 2 дугаар хавсралтын XX.3.1.Нийтийн тээврийн автобус /Улаанбаатар/ гэсэн төсөл, арга хэмжээний 2023 онд санхүүжих дүнг 22,000.0 сая төгрөгөөр бууруулж хэрэгжих хугацааг 2023-24 он болгон өөрчилж, “Түгжрэлийг бууруулах, хотын төвлөрлийг сааруулах асуудлын хүрээнд захиргааны зарим байгууллагын нэгдсэн цогцолбор барилгын дуусгал /Улаанбаатар, Хан-Уул дүүрэг/ төсөвт өртөг 45,000.0 сая төгрөг, 2023 онд санхүүжих дүн 22,000.0 сая төгрөг” гэсэн төсөл, арга хэмжээг төсөлд нэмж, зохицуулалт хийх. Санал хураалт.

Тодруулах уу. Санал хураалт хүчингүй, цуцаллаа.

Батжаргал гишүүний микрофоныг өгье.
Ж.Батжаргал: Энэ томьёолол болж өгөхгүй байх шиг байх юм. Түрүүний ажлын хэсэг дээр яригдсан яриа бол өнөө 318-аасаа 21 рүүгээ мөнгө нэмж 45 болгож юу барих тухай асуудал, тийм үү.

Г.Тэмүүлэн: Тэгвэл санал хураалтыг явуулъя, гишүүд ээ. Энэ нь дээр үү. 3.1.3 шүү. Санал хураалт явъя, гишүүд анхааралтай хандаарай, ажлын хэсгийн санал.

Санал 71,4 хувиар дэмжигдлээ.

 3.1.4. Монгол улсын, аль дээр, дараагийн асуудал 3.1.4. Протоколд горимын санал Бямбацогт гишүүн. 

С.Бямбацогт: Энэ 3.1 дээр нөгөө хөрөнгө оруулалтын төсөл, арга хэмжээ, хоорондын зохицуулалт хийх саналууд явж байгаа. Үүний тэр хавсралтын 10.1.1.218 Энд нөгөө Ховд аймагт хөгжил, үйл ажиллагааг дэмжих гэдэг дээр хөгжил биш төсөл, хөтөлбөр гээд хөгжил гэсэн үгийг төсөл хөтөлбөр, үйл ажиллагааг дэмжих гэж өөрчлөх юм. Протоколд найруулгаар авчхаарай.

 Ховд аймагт хөрсний бохирдол бууруулах гэдгийг агаар, хөрсний бохирдол бууруулах гээд агаар гэсэн үг нэмчих юм, ингээд л болчих юм, найруулгын санал.

Г.Тэмүүлэн: Найруулгын санал байна. Байнгын хорооныхон найруулгын санал аваарай, протоколоор.

3.1.4.Монгол Улсын 2023 оны төсвийн тухай хуулийн төслийн Байгаль орчин, аялал жуулчлалын сайдын багцын урсгал зардал болох бусдаар гүйцэтгүүлсэн ажил, үйлчилгээний төлбөрийг 1,500.0 сая төгрөгөөр бууруулж, Цаг агаарт зориудаар нөлөөлж, хур тунадас нэмэгдүүлэх борооны пуужин 2500 ширхэг авахад 1,500.0 сая төгрөгийг мөн сайдын багцын урсгал зардалд нэмж, зохицуулалт хийх. Санал гаргасан ажлын хэсэг, Байгаль орчин, хүнс, хөдөө аж ахуйн байнгын хороо дэмжсэн санал. Санал хураалт, анхааралтай байгаарай, гишүүд.

Санал хураалт 71,4 хувиар дэмжигдлээ. 
3.1.5.Монгол Улсын 2023 оны төсвийн тухай хуулийн төслийн Соёлын сайдын урсгал зардлыг 100.0 сая төгрөгөөр бууруулж, Кино урлагийг дэмжих сангийн үйл ажиллагааны зардалд 100.0 сая төгрөгийг шилжүүлэн зохицуулалт хийх. Санал гаргасан Боловсрол, соёл, шинжлэх ухааны байнгын хороо, ажлын хэсэг. Санал хураалт.

Дөрөв. Зарчмын бусад санал. 

 4.1. Монгол Улсын 2023 оны төсвийн тухай хуулийн төслийн нэгдүгээр хавсралтад өөрчлөлт оруулах.

4.1.1.хүснэгтийн толгой хэсгийн “үр дүнгийн” гэсний дараа “талаарх” гэж, 7 дугаар зүйлийн гарчгийн “Улсын” гэсний өмнө “Монгол” гэж, 9.1.2 дахь заалтын дараа “9.1.3 Нийцлийн аудитын тоо”, 2023 оны зорилтот түвшинг “0” гэж, 15.2.1, 15.2.2 дахь заалтын “Хуулийн” гэсний өмнө “Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай” гэж, 23.6.1, 23.6.2, 23.6.3, 23.6.4, 23.7.1, 23.8.1, 23.8.2, 23.9.1 дэх заалтын “тоо” гэсний дараа “мянга” гэж, 28.1.2 дахь заалтын “Малын гоц халдварт” гэсний дараа “өвчний” гэж тус тус нэмэх;

          4.1.2.хүснэгтийн 1.1.3 дахь заалтын “хөдөлгөөнийг” гэснийг “үндэсний хөдөлгөөнийг” гэж, 2.1.1 дэх заалтын “батлуулсан” гэснийг “батлуулах” гэж, мөн заалтын “270-аас доошгүй тогтоолын төсөл” гэснийг “270-аас доошгүй хууль, тогтоолын төсөл” гэж, 2.1.3 дахь заалтын “Цахим мэдээллийн санд төвлөрүүлсэн хуулийн хэрэгжилтийн хяналт шинжилгээ, үнэлгээний тайлангийн тоо” гэснийг “Хуулийн хэрэгжилтэд хяналт шинжилгээ, үнэлгээ хийж цахим мэдээллийн санд төвлөрүүлэх тайлангийн тоо” гэж, 4.1.1, 4.1.2, 4.1.3 дахь заалтын “хуулийн хугацаанд шийдвэрлэх” гэснийг “хянан шийдвэрлэх ажиллагаа явуулах” гэж, 6.1.3 дахь заалтын “өгсөн” гэснийг “өгөх” гэж, 7.1.1 дэх заалтын “хяналт тавих” гэснийг “тавих хяналтын” гэж, 10.1.1 дэх заалтын “хянагдсан” гэснийг “хянагдах” гэж,  12.1.2 дахь заалтын “шилжүүлэлтийн” гэснийг “шилжүүлэх” гэж, 12.1.3 дахь заалтын “тохиолдлын” гэснийг “ажиллагааны” гэж, 16.1.1 дахь заалтын “Нийт төрийн өмчит” гэснийг “Төрийн болон орон нутгийн өмчит” гэж, 16.1.3 дахь заалтын “Төрийн өмчийн байгууллагын” гэснийг “Төрийн өмчит хуулийн этгээдийн” гэж, 17.1.1 дэх заалтын “бууралтын” гэснийг “буурах” гэж, 18.2.1 дэх заалтын “Бүсийн тээвэр логистикийн шинээр нэмэгдэх төв” гэснийг “Шинээр нэмэгдэх бүсийн тээвэр логистикийн төв” гэж, 19.1.1 дэх заалтын “Монгол Улсын эдийн засаг, нийгмийг хөгжүүлэх үндсэн чиглэлийн биелэлт” гэснийг “Улсын хөгжлийн жилийн төлөвлөгөөний биелэлт” гэж, 19.2.1 дэх заалтын “стандартад нийцүүлэн ханган ажиллах” гэснийг “стандартыг хангаж ажиллах” гэж, 20.1.1, 20.1.2, 20.1.3, 20.2.1 дэх заалтын “га” гэснийг “мянган га” гэж, 20.1.2 дахь заалтын “Ойн хөнөөлт шавж” гэснийг “Ойн хөнөөлт шавжтай тэмцэх” гэж, 20.2.2 дахь заалтын “хамгаалалтын зурвасын нэмэгдсэн” гэснийг “хамгаалалтын зурвас хийх талбайн хэмжээ” гэж, 29.6.1 дэх заалтын “найруулсан” гэснийг “найруулах” гэж тус тус өөрчлөх;

          4.1.3.хүснэгтийн 15.2 дахь хэсгийн дэд гарчгийн “талаар” гэснийг, 16.2.5 дахь заалтын “хохирогчийг” гэсний дараа “хамгаалах” гэснийг, 20.1.2 дахь заалтын “тэмцлийн” гэснийг, 25.1.1 дэх заалтын “Зорилтыг бүрэн хэрэгжсэн,” гэснийг тус тус хасах.  Санал гаргасан ажлын хэсэг, санал хураалт.

64,3 хувиар дэмжигдлээ. 
4.2. Бусад санал.

4.2.1.Орлого нэмэгдүүлэх, урсгал зардал болон хөрөнгийн зардалд өөрчлөлт орж байгаатай холбогдуулан Төсвийн ерөнхийлөн захирагч нарын төвлөрүүлэх орлого, зарцуулах зардалд болон орон нутгаас улсын төсөвт төвлөрүүлэх орлого, орон нутагт улсын төсвөөс олгох санхүүгийн дэмжлэгийн хэмжээг саналын томьёололтой уялдуулан тооцоолол хийж, хуулийн дагуу холбогдох өөрчлөлтийг хийх. Санал гаргасан ажлын хэсэг, санал хураалт.

Санал хураалт, сая Даваасүрэн гишүүний карт ажилласангүй юу. та горимын санал гаргаад, төхөөрөмжөө сольж суусан нь бараг дээр байна уу.

Ц.Даваасүрэн: Энэ миний карт аль ч төхөөрөмжид хийсэн ерөөсөө ажиллахгүй байгаад байна, техникийн саатал, би уг нь дэмжиж санал өгсөн байхгүй юу, тийм учраас дахин санал хураалгая.

Г.Тэмүүлэн: Хүчингүй болгох санал хураалт явуулъя. Даваасүрэн гишүүний саналаар санал хураалт.

Санал хураалт 71,4 хувиар дэмжигдлээ.

Саяын санал хураалт хүчингүй болсонтой холбогдуулаад, Даваасүрэн гишүүний санал дэмжигдсэнтэй холбогдуулаад 4.2.1. орлого нэмэгдүүлэх урсгал зардал болон хөрөнгийн зардалд өөрчлөлт орж байгаатай холбогдуулан төсвийн ерөнхийлөн захирагч нарын төвлөрүүлэх орлого, зарцуулах зардалд болон орон нутгаас улсын төсөвт төвлөрүүлэх орлого, орон нутагт улсын төсвөөс олгох санхүүгийн дэмжлэгийн хэмжээг саналын томилолттой уялдуулан тооцоолж, хуулийн дагуу холбогдох өөрчлөлтийг өөрчлөлтийг хийх. Санал гаргасан ажлын хэсэг, санал хураалт.

Санал хураалт 78,6 хувиар дэмжигдлээ. 
4.2.2.Төсөлд зүйл заалт нэмэгдэх, хасагдах, хөрөнгө оруулалтын төсөл, арга хэмжээний төсөвт өртөг, санхүүжих дүнд өөрчлөлт оруулах, нэр, хүчин чадал, байршлыг өөрчилсөнтэй уялдуулан хуулийн төслийн дугаарлалт, хөрөнгө оруулалтын төсөл, арга хэмжээний дугаар, хэрэгжих хугацаа, эдийн засгийн ангилал, Төсвийн ерөнхийлөн захирагч хооронд холбогдох өөрчлөлтийг оруулах. Санал гаргасан ажлын хэсэг, санал хураалт.

Санал хураалт 85,7 хувиар дэмжигдлээ.

4.2.3.Төсвийн шинэчлэл болон төсвийн тооцоололд өөрчлөлт орсонтой холбоотой, мөн Монгол Улсын 2023 оны төсвийн төсөлтэй хамт өргөн мэдүүлсэн төслүүдийн хэлэлцүүлгийн явцад гарсан саналын томьёололтой холбогдуулан Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасныг үндэслэн холбогдох хуулийн төслийг боловсруулж Байнгын хороо, нэгдсэн хуралдаанаар хэлэлцүүлэх. Санал гаргасан ажлын хэсэг, санал хураалт.

Мөн зарчмын зөрүүтэй саналын томьёоллыг УИХ-ын гишүүн Даваасүрэн гишүүнээс ирүүлсэн байна. 
Тодорхой төсөл хөтөлбөр, арга хэмжээний зардал нэмэгдүүлэх санал саналтай холбоотой бууруул, эс үгүй бол татвар, татвар бууруулах санал гэж.

 1.Ахмадын урлаг, соёлын төв /Хөвсгөл, Мөрөн сум/, төсөвт өртөг 779,5 сая төгрөг, 2023 онд санхүүжих дүн 290,7 сая төгрөгөөр, 2.Ундны усны шугам /Хөвсгөл, Цагаан-Уул сум/, төсөвт өртөг 1,774.7 сая төгрөг, 2023 оны санхүүжих дүн 170,0 сая төгрөгөөр тус тус нэмэгдүүлэх, нөгөө талдаа бусад төсөл, хөтөлбөр, арга хэмжээний зардлыг мөн хэмжээгээр бууруулах санал нь 1.Гэр хорооллын цэвэр, бохир усны шугам сүлжээний 2 дугаар ээлжийн ажил /Хөвсгөл аймаг, Мөрөн сум/, төсөл, арга хэмжээний 2023 онд санхүүжих дүнг 460,3 сая төгрөгөөр бууруулах гэсэн зарчмын зөрүүтэй саналыг гаргасан байна. 
Зохицуулалтын саналд дотоод дотроо, энэ санал хураалт явуулъя, дэмжье гэдгээр. Гишүүд анхааралтай байгаарай.

Санал 71,4 хувиар дэмжигдлээ.

Тав. Бусад Байнгын хорооноос ирүүлсэн зарчмын зөрүүтэй саналын томьёолол.

1. Хууль зүйн, дахиад 3 санал байгаа юм уу, уучлаарай, дахиад 3 санал байгаа юм байна. Үүнийг та бүхэнд дотроо зохицуулалтын саналууд байна тийм ээ.

Нэмэгдүүлэх санал нь Олон улсын хүүхдийн “найрамдал-2” зуслан /Хөвсгөл аймаг, Алаг-Эрдэнэ сум, Хатгал тосгон/ гэсэн төсөл, арга хэмжээний төсөвт өртгийг 30,000.0 сая төгрөг, 2023 онд санхүүжих дүнг 1,6 тэрбум төгрөгөөр тус тус нэмэгдүүлэх, төслийн 8.1.1 дэх хэсгийн усан спорт цогцолбор /Улаанбаатар, Сонгинохайрхан дүүрэг, найрамдал зуслан/ гэсэн төсөл, арга хэмжээний 2023 онд санхүүжих дүнг 1,6 тэрбум төгрөгөөр бууруулж, 4,016.5 сая төгрөг болгох. Санал гаргасан Мөнхбаатар гишүүн гээд энэ нь болохоор дотооддоо шилжүүлж байгаа зардал юм байна тийм ээ. Санал хураалт. 
71,4 хувиар дэмжигдлээ.

Дараагийнх нь үндэсний энэ хэнээс Тогтохсүрэн дарга, УИХ-ын гишүүн Тогтохсүрэн, Л.Мөнхбаатар нараас гаргасан дараагийн санал нь Үндэсний номын сангийн барилга /Улаанбаатар, Сүхбаатар дүүрэг/ төсөвт өртөг 20,267.2 сая төгрөг, санхүүжих дүнг 3,5 тэрбум төгрөгөөр нэмэгдүүлэх, энэ төслийн нэр нь дугаар нь 9.1.4, бууруулах зардал нь 6.1.2.Гадаадын зээл, тусламжаар хэрэгжих төслүүдийн Монголын талын хөрөнгө оруулалт /улсын хэмжээнд/ 2023 онд санхүүжих дүнг 3,5 тэрбум төгрөгөөр бууруулах. Санал гаргасан УИХ-ын гишүүн Тогтохсүрэн, Мөнхбаатар гэсэн байна.

 Санал гаргасан гишүүд асуудлаа тодруулаад, эх үүсвэрийг нь. Сая уншсан саналыг хойшлуулаад бусад санал хураалтуудаа явуулж байя.

УИХ-ын гишүүн Пүрэвдоржоос гаргасан Багийн хөгжлийг дэмжих хөтөлбөр /Хөвсгөл, Ховд/ 700 сая төгрөг нэмэгдүүлэх, бууруулах санал нь Ховд Дулааны станцын өргөтгөл /Ховд/-өөс 700 сая төгрөгийг бууруулах гэсэн дотоод зохицуулалтын санал байна тийм ээ, протоколд Пүрэвдорж гишүүн үг хэлье.

Б.Пүрэвдорж: Энэ бол ингээд Хөвсгөл аймагт хэрэгжиж байсан төслийг Ховд аймагт бас хэрэгжүүлэхээр 2,2 тэрбум төгрөгөөр нэмэгдүүлж байгаа, тэгээд энэ 2,2 нь бол Ховдод, Хөвсгөлөөс ерөөсөө хасагдахгүй, зүгээр 2,2-оор нэмэгдүүлж байгаа. Түүнийгээ Ховдоосоо буцаад Ховдынхоо юунаас авч байгаа юм, Ховдынхоо таслал тавиад Ховд гэж оруул юу, санал хураалгачихсан юм, санал хураалгачихсан. Тэгээд энэ нэг 2,2 тэрбум нь бол Ховд аймагт, Ховд аймагт хэрэгжих төслүүд шүү гэдгийг бас хэл хэлье. Тэгээд ЗГ үүнийг хуваарилахдаа бас яг энэ 2,2 нь Ховд руу хэрэгжинэ ээ, хэрэгжүүлэх үүрэгтэй гэдгээ бас хэлье.

Г.Тэмүүлэн: Санал хураалт гишүүд. Пүрэвдорж гишүүний гаргасан саналаар зарчмын зөрүүтэй саналыг дэмжье гэж. 

Ажиллсангүй гэж байна. Өнөрболор гишүүн, Батжаргал гишүүн санал нь. Санал гаргах Өнөрболор гишүүн.

Д.Өнөрболор: Миний төхөөрөмж ажилласангүй. Тэгэхээр энэ саналыг хүчингүй болгон дахиж хурааж өгнө үү.

Г.Тэмүүлэн: Өнөрболор гишүүний саналаар саналыг хүчингүй болгоё. 

Санал хураалт. Санал хураалт 53,3 хувиар дэмжигдлээ.

Санал хураалт дэмжигдсэн тул саяын санал хураалтыг дахиж явуулъя. Санал хураалт.

66,7 хувиар дэмжигдлээ.

Тав. Бусад байнгын хорооноос ирүүлсэн зарчмын зөрүүтэй саналын томьёолол 
1. Хууль зүйн байнгын хороо

1. Монгол Улсын 2023 оны төсвийн тухай хуулийн төслийн Хууль зүй, дотоод хэргийн сайдын урсгал зардлыг 10,000.0 сая төгрөгөөр бууруулж, “Цагдаагийн ерөнхий газрын даргын 2023 оны урсгал зардлыг 10,000.0 сая төгрөгөөр” нэмэгдүүлэх. Санал гаргасан УИХ-ын гишүүн Пүрэвдорж, ХЗБХ дэмжээгүй санал, дэмжээгүйг дэмжье гэсэн санал хаалтыг явуулъя, санал хураалт.

Саналаа өгөөрэй, гишүүд, саналаа өгөөрэй, дэмжээгүйг дэмжье гэж дарна. 
66,7 хувиар дэмжигдлээ. 
2. Монгол Улсын 2023 оны төсвийн тухай хуулийн төслийн Хууль зүй, дотоод хэргийн сайдын урсгал зардлыг 350.0 сая төгрөгөөр бууруулж, “Гурван хүүхдийн заставын засвар /Ховд, Булган сум/, хэрэгжих хугацаа 2023-23 он, төсөвт өртөг 350.0 сая төгрөг, санхүүжих дүн 350.0 сая төгрөг” гэсэн төсөл, арга хэмжээг төсөлд шинээр нэмж тусгах. Санал гаргасан УИХ-ын гишүүн Б.Пүрэвдорж, ХЗБХ дэмжээгүй санал байна, дэмжээгүй саналыг дэмжье гэж санал хураана.

Санал хураалт.

 Даваасүрэн гишүүн кноп нь ажилласангүй, санал гаргаарай. Даваасүрэн гишүүний микрофон.

Ц.Даваасүрэн: Энэ миний энэ карт л нэг л өнөөдөр доголдоод байна даа, дахиж санал хурааж өгнө үү. Би уг нь дэмжсэн байсан юм.

Г.Тэмүүлэн: Даваасүрэн гишүүний саналаар санал хураалт явуулъя. Пүрэвдорж гишүүн үг хэлье. 

Горимын саналаар санал хураалт. Санал хураалт.

Даваасүрэн гишүүний хүчингүй болгох саналыг дэмжье гэж дарна. 
Өмнөх санал хураалтыг хүчингүй болгох. Анхааралтай байгаарай.

60 хувиар дэмжигдлээ.

Саяын Даваасүрэн гишүүний санал дэмжигдсэн тул саяын саналыг дахиж уншъя. Монгол Улсын 2023 оны төсвийн тухай хуулийн төслийн Хууль зүй, дотоод хэргийн сайдын урсгал зардлыг 350.0 сая төгрөгөөр бууруулж, “Гурван хүүхдийн заставын засвар /Ховд, Булган сум/, хэрэгжих хугацаа 2023-23 он, төсөвт өртөг 350.0 сая төгрөг, санхүүжих дүн 350.0 сая төгрөг” гэсэн төсөл, арга хэмжээг төсөлд шинээр нэмж тусгах. Санал гаргасан УИХ-ын гишүүн Б.Пүрэвдорж, ХЗБХ дэмжээгүй санал, дэмжээгүй саналыг дэмжье гэдгээр санал хураах нь байна. Санал хураалт. 
Санал хураалт 66,7 хувиар дэмжигдлээ.

2. Эдийн засгийн байнгын хороо

Монгол Улсын 2023 оны төсвийн тухай хуулийн төслийн Зам, тээврийн хөгжлийн сайдын багц дахь Иргэний нисэхийн ерөнхий газарт төвлөрүүлэх агаарын навигацийн орлогыг 10,000.0 сая төгрөгөөр бууруулж, “Орон нутгийн /Алтай, Ховд, Өлгий, Улаангом, Улиастай, Мөрөн, Чойбалсан, Даланзадгад, Баянхонгор/” чиглэлд нислэг гүйцэтгүүлэхэд тийзийн үнийн татаас олгоход 9,800.0 сая төгрөг нэмж тусгах. Санал гаргасан УИХ-ын гишүүн Цэрэнпунцаг, Эдийн засгийн байнгын хороо дэмжээгүй санал, дэмжээгүй саналыг дэмжье гэж санал хураах нь байна. Санал хураалт.

Санал хураалт 66,7 хувиар дэмжигдлээ.

3. Төрийн байгуулалтын байнгын хороо 
Монгол Улсын 2023 оны төсвийн тухай хуулийн төслийн Засгийн газрын Хэрэг эрхлэх газрын даргын урсгал зардлыг 1,500.0 сая төгрөгөөр бууруулж, Улсын Их Хурлын даргын урсгал зардлыг 1,500.0 сая төгрөгөөр нэмэгдүүлэх. Санал гаргасан УИХ-ын гишүүн Б.Энхбаяр, ТББХ дэмжээгүй санал байна, дэмжээгүй саналыг дэмжье гэж санал хураах нь байна. Санал хураалт.

66,7 хувиар дэмжигдлээ.

5. УИХ-ын гишүүн Тогтохсүрэн зарчмын зөрүүтэй санал гаргах гэж байна. Саналаа танилцуулъя.

Д.Тогтохсүрэн: Би нэг үндэсний хэмжээний санал тавих гээд байгаа юм. Өчигдрөөс бас ажлын хэсэг дээр ярилцаад бас ойлголтын зөрүүгээс болоод уначихсан юм байна лээ. Энэ Үндэсний номын сангийн барилга гээд нэг юм маш их удаж байгаа, 5, 6 жил болж байгаа юм. Тэгээд энэ нь үндсэндээ барилга нь дууссан юм байна лээ. Тэгээд ирэх онд нэг 3,5 тэрбум төгрөг нэмж тавьж өгч, нөгөө тоног төхөөрөмж бүх юмыг нь авч өгөх юм байна лээ, интернэт засвар гээд. Тэгээд Монгол Улсын Ерөнхийлөгчийн зүгээс ч гэсэн жилд нэг үндэсний соёлынхоо дээдэлсэн юм оруулчихмаар байна гээд байгаа юм. Тэгээд үүнийг ярилцаад Жавхлан сайд, Хүрэлбаатар сайд нар дэмжсэн юм. Тэгээд эх үүсвэрийн хувьд бол ингэе гэж байгаа юм, болохгүй ээ, би ингэж санал хураалгах гэж байгаа юм.

Үндэсний номын сангийн барилга Улаанбаатар СБД, төсөвт өртөг 20 тэрбум 267,2 санхүүжигдэх 3,5 3 тэрбум 500. Хаанаас авах вэ гэхээр эх үүсвэрийг нь сая Жавхлан сайд ингээд байгаа юм. “Элэг бүтэн Монгол” хөтөлбөрийн 17 тэрбумаас 3,5 тэрбумыг нь энд тавьчих аа, тэр 0 байж байгаад 17 болж байгаа юм. 13,5 бол хангалттай гэж Сангийн сайд өөрөө ингэж байгаа учраас ийм гарц байгаа гэж байгаа учраас би Сангийн сайдтай ярилцаж зөвшөөрөөд, тэгээд 3,5-ыг нь 2 хувааж түрүүний өмнө нь байгаа томьёоллынхоо дараа нь оруулаад л биччихнэ шүү дээ. Дүнд ямар ч өөрчлөлт орохгүй, өөрөөр хэлбэл түрүүний “элэг бүтэн Монгол” 17 гэдгийг нь дараад, тийм, нийт дүнд орохгүй, энэ зарлагыг л биччихнэ. Тэгээд л болно. Ийм учраас энэ дээр санал хураалгая гээд дэмжчихье, тэгээд хуваагаад явчихъя гэж ийм л санал гаргаж байгаа юм. Баярлалаа, хурааж өгөхийг хүсье. Нэмж хэлэх санал, та тэгвэл түүнийгээ хэлчих, саяынхаа зохицуулалтын саналыг хэлэх гээд байна шүү дээ. Өмнөх санал хураагдсан дээр. Тийм ээ.

Д.Тогтохсүрэн: Мөнхбаатар гишүүн, Тогтохсүрэн гишүүн гэсэн байгаа шүү. 
Г.Тэмүүлэн: Тогтохсүрэн гишүүний микрофон.

Д.Тогтохсүрэн: Ингэчихье, Тэмүүлэн дарга аа, та тэр өмнө нь санал хураагдсан нэг хураагдсанаас 3,7-г нь ийш нь тавиад л үнийн дүнд огт өөрчлөлт орохгүй, та үүнийг хураачихад бол тэгээд л болоод явчхаж байгаа юм, энэ дэмжигдчихвэл. Яагаад вэ гэхээр ганцхан та бичиглэл хийхдээ л хийчихнэ, энэ ямар нэгэн наашаа цаашаа хөдөлгөх юм байхгүй ээ. Байнгын хорооны гишүүд бол энэ дээр ойлголцож байгаа байх гэж бодож байна. Баярлалаа. 
Г.Тэмүүлэн: Тогтохсүрэн гишүүний саналаар санал хураалт явуулъя.

73,3 хувиар дэмжигдлээ. 

Тэгвэл тэгээд Тогтохсүрэн дарга саяын таны саналаар санал хураах нь байна шүү дээ, тийм ээ. Таны санал дэмжигдсэнтэй холбогдуулаад түрүүн батлагдсан 2 дугаар, энэ юутай холбоотой, төсвийн зардал нэмэгдүүлэх, бууруулах санал гээд энэ бүлэг хэсэг дүнд нийт энэ уншсан, түрүүн 3 хуудсанд бол өөрчлөлт орж таарах гээд байгаа юм. Тэгэхээр энэ доторх 2.2. “элэг бүтэн Монгол” үндэсний хөтөлбөрийг хэрэгжүүлэхэд шаардагдах 13,5 тэрбум төгрөгөөр Эрүүл мэндийн сайдын урсгал зардлыг нэмэгдүүлэх гэж өөрчилж, Үндэсний номын сангийн барилга Улаанбаатар, СБД төсөвт өртөг 20 тэрбум 267,2 сая төгрөг санхүүжих дүн 3,5 тэрбум төгрөг гэсэн төсөл арга хэмжээг нэмэх гэж өөрчлөх юм байна. Санал хураалт.

Санал хураалт 66,7 хувиар дэмжигдлээ.

 Дууссан уу. 
Гишүүн шалавлаарай, чуулган хүлээж байгаа. Чинзориг гишүүн. Чинзориг гишүүний микрофон.

С.Чинзориг: Байнгын хорооны гишүүдийн өдрийн амгаланг айлтгая. Ганцхан санал байна, гишүүд ээ.

Би ер нь төсөвтэй холбогдуулаад ганцхан санал ер нь гаргаж байгаа юм шүү дээ. Энэ маань дэмжээд өгчхөөрэй, ганцхан санал нь тэр 9.1.50-д байгаа сумын төвийн цэвэр усны шугам, Өвөрхангай аймаг, Төгрөг сум гэсний төсөвт өртгийг нь 800 саяар нэмэгдүүлэх ийм санал байгаа юм. Магадлал нь гарчихсан гэхдээ санхүүжих дүнд бол өөрчлөлт орохгүй. 23 оны санхүүжих дүнд нь бол өөрчлөлт орохгүй, ганцхан төсөвт өртөг нь 800 саяар нэмэгдэж байгаа нөгөө та бүхний баталсан 2 дугаар хавсралт буюу нөгөө төсөвт өртгийг нэмэгдүүлсэн гэсэн хавсралтын 82-т нь оруулаад, үүнийг дэмжээд өгөөч ээ гэсэн ийм санал гаргаж байгаа юм.

Тогтохсүрэн, танай Байнгын хорооны гишүүн Тогтохсүрэн гишүүн хамтдаа гаргаж байгаа юм. Чинзориг, Тогтохсүрэн нарын санал өгсөн энэ саналыг санал хураагаад дэмжээд өгөөч ээ гэж.

Үгүй ээ, үүнийг яагаад шийдчихье ээ, төсөвт өртгийг нь нэмэгдүүлэх санал байна шүү дээ. Үгүй ээ, энэ чинь та нар чинь өөрсдөө энэ 2 дугаар хавсралтаар төсөвт өртгийг, санхүүжих дүнд нь бол өөрчлөлт орохгүй. Санхүүжих дүнд өөрчлөлт орохгүй ээ, ганцхан төсөв өртгийг л нэмэгдүүлж байгаа юм. Магадлал нь гарчихсан юм. Тэгээд ийм ганцхан санал гаргаж байна, үүнийг дэмжээд өгөөч ээ л гэж. 

Г.Тэмүүлэн:  Санал хураалт.

35,7 хувиар дэмжигдсэнгүй ээ.
Болсон уу. 
Пүрэвдорж гишүүн зарчмын зөрүүтэй санал.

Б.Пүрэвдорж: 13.3.1.Орон нутгийн хөгжлийг дэмжих шинэ хөдөө төсөл Баянхонгор аймаг төсөвт өртгийг 2,5 тэрбум гэж өөрчлөх, хэрэгжих хугацааг 2022-24 он гэж өөрчлөх. Тэгэхээр энэ 2,5 байсныг Сангийн яаманд төсвийн тодотголоор гишүүнээс санал авалгүйгээр төсөвт өртгийг нь буулгасан байна лээ. Тэгээд энэ санхүүжих дүнд өөрчлөлт оруулахгүйгээр энэ хуучин хэвээр нь 22 оны төсвөөр батлагдсан тэр хэвээр нь баталж өгнө үү гэсэн ийм санал байгаа. 
Г.Тэмүүлэн: Санал хураалт.

Батсуурь гишүүн.

Ж.Батсуурь: Миний юу гацсан, дахин санал хураалгаж өгөхийг хүсэж байна.

Г.Тэмүүлэн: Батсуурь гишүүний гаргасан саналаар горимын саналаар санал хураалт явуулъя, өмнөх саналыг хүчингүй болгох.

64,3 хувиар дэмжигдлээ.

Өмнөх санал хүчингүй болсон тул санал хураалтыг дэмжье гэдгээр санал хураалт явуулъя. Санал хураалт.

57,1 хувиар дэмжигдлээ.

Санал хураалт явуулж дууслаа.

Байнгын хорооны хуралдаан хаасныг мэдэгдье.

Хүлээж байгаарай. 

Ингээд Монгол Улсын 2023 оны төсвийн төслийн 2 дахь хэлэлцүүлгийг хэлэлцэж дууслаа.

Үүнтэй холбогдуулаад байнгын хорооноос гарах санал.
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

